КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм йылысь

«Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас вынсьӧдӧм йылысь» 2014 во косму тӧлысь 15 лунся 323 №-а, «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдӧмын ӧткымын юалӧм йылысь» 2014 во ода-кора тӧлысь 5 лунся 404 №-а Россия Федерацияса Веськӧдлан котырлӧн шуӧмъяс, «Россияса семьялы оланін» уджтас серти инженерно-техническӧй могмӧдан объектъясӧн экономическӧй класса оланін стрӧитӧмсӧ могмӧдӧм йылысь 2015 во вӧльгым тӧлысь 18 лунся 09/8793-15 №-а артмӧдчӧм серти, кутшӧмӧс кырымалӧмаӧсь Россия Федерацияса стрӧитчан да оланін да коммунальнӧй овмӧс министерство, Коми Республикаса Веськӧдлан котыр да «Оланін вылӧ ипотечнӧй кредитование агентство» акционер котыр, Коми Республикаса Веськӧдлан котыр шуис: 
1. Вынсьӧдны:
1) «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь му участокъяс, стрӧитысьясӧс, оланін стрӧитан балаяс бӧръян пӧрадок йылысь положение 1 №-а содтӧд серти;  
2) «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдӧм могысь Коми Республика мутасын экономическӧй класса оланін ньӧбӧм вылӧ инӧд кутысь категория граждана лыддьӧг 2 №-а содтӧд серти; 

3) «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь экономическӧй класса оланін ньӧбӧм вылӧ инӧд кутысь урчитӧм категория гражданалы граждана-шыӧдчысьяслысь лӧсялӧмсӧ Коми Республикаын меставывса асвеськӧдлан органъясӧн прӧверитан пӧрадок 3 №-а содтӧд серти;  

4) «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республикаса мутасын збыльмӧдӧм могысь экономическӧй класса оланін ньӧбӧм вылӧ инӧд кутысь граждана списокъяс Коми Республикаын меставывса асвеськӧдлан органъясӧн лӧсьӧдан пӧрадок 4 №-а содтӧд серти;  

5) «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республикаса мутасын збыльмӧдӧм могысь экономическӧй класса оланін ньӧбӧм вылӧ инӧд кутысь граждана списокӧ пыртӧм Коми Республикаын гражданалысь своднӧй реестр нуӧдан пӧрадок, а сідзжӧ татшӧм реестрысь тӧдмӧгъяс стрӧитысьяслы сетан пӧрадок, кутшӧмъяс эмӧсь татшӧм реестрын, 5 №-а содтӧд серти. 
2. Урчитны «Коми Республикаса канму экспертизаӧн веськӧдланін» Коми Республикаса асшӧрлуна учреждениеӧс организацияӧн, кодӧс уполномочитӧма нуӧдны канму экспертиза да прӧверяйтны инженерно-техническӧя могмӧдан объект стрӧитӧмлысь сметнӧй донлысь збыльлунсӧ му участокъяс да оланін стрӧитан проектъяс серти, кутшӧмъясӧс урчитасны татшӧм объектъяс вештӧмсӧ сьӧмӧн могмӧдан мероприятиеяс збыльмӧдігӧн тайӧ шуӧмсӧ збыльмӧдӧм серти. 

3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ оланін политика збыльмӧдан юалӧмъяс серти. 

4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

Коми Республикалӧн Веськӧдлан котырса

Веськӧдлысьӧс Медводдза вежысь                                              Л. Максимова

Сыктывкар 

2016 вося косму тӧлысь 21 лун

209 №
ВЫНСЬӦДӦМА

Коми Республикаса Веськӧдлан котырлӧн

2016 вося косму тӧлысь 21 лунся 209 №-а шуӧмӧн

(1 №-а содтӧд)
«Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь му участокъяс, стрӧитысьясӧс, оланін стрӧитан балаяс бӧръян пӧрадок йылысь
ПОЛОЖЕНИЕ
І. Панас

1.  «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдӧмын ӧткымын юалӧм йылысь» Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧм серти (водзӧ — Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧм) Коми Республика мутасын збыльмӧдӧны «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас (водзӧ — Уджтас). 
2. Тайӧ Положениеыс Уджтас збыльмӧдӧм могысь му участокъяс, стрӧитысьясӧс, оланін стрӧитан балаяс бӧръян муртӧсъяс да корӧмъяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧмӧн (водзӧ — Бӧръян муртӧсъяс да корӧмъяс), урчитӧ: 

1) му участокъяс бӧръян пӧрадок, кутшӧмъяс бӧръян лун вылӧ лоӧны стрӧитысьяслӧн эмбурын либӧ кӧртымын, татшӧм стрӧитысьяссӧ да наӧн збыльмӧдӧм оланін стрӧитан балаяссӧ бӧрйӧм Коми Республика мутасын Уджтассӧ збыльмӧдӧм серти (тайӧ Положениелӧн ІІ юкӧд); 

2) му участокъяс бӧръян пӧрадок, кутшӧмъясӧс абу сетӧмаӧсь вӧдитчӧмӧ да (либӧ) ас киын кутӧмӧ гражданалы либӧ юридическӧй кывкутысьяслы, кутшӧмъяс вылӧ абуӧсь инӧдъясыс бокӧвӧй йӧзлӧн да кутшӧмъяс пырӧны Коми Республикаса канму эмбурӧ, либӧ пырӧны федеральнӧй эмбурӧ, да татшӧм му участокъясӧн веськӧдлыны да вӧдитчыны Россия Федерациялысь уджмогъяссӧ сетӧмаӧсь Коми Республикаса канму власьт органъяслы, либӧ пырӧны муниципальнӧй эмбурӧ, либӧ тайӧ му участокъяс вылӧ канму эмбурыс абу юклӧма (тайӧ Положениелӧн ІІІ юкӧд).  

3. Коми Республика мутасын Уджтас збыльмӧдӧм могысь тайӧ Положениелӧн ІІ да ІІІ юкӧдъяс серти му участокъяс бӧрйӧм дырйи уполномочитӧм органлы колӧ кутны тӧд вылын «Россияса семьялы оланін» уджтас серти инженерно-техническӧя могмӧдан объектъясӧн экономическӧй класса оланін стрӧитӧмсӧ могмӧдӧм йылысь 2015 во вӧльгым тӧлысь 18 лунся 09/8793-15 №-а артмӧдчӧм серти Коми Республика мутасын Уджтас серти стрӧитӧм инженерно-техническӧя могмӧдан объектъяс вештӧмсӧ сьӧмӧн могмӧдан мероприятиеяс збыльмӧдны позянлун. 

4. Экономическӧй класса оланін стрӧитан ыдждасӧ му участокъяс вылын, кутшӧмъясӧс бӧрйӧмаӧсь тайӧ Положениелӧн ІІ да ІІІ юкӧдъяс серти, колӧ пыртны Коми Республика мутасын Уджтас збыльмӧдӧм серти экономическӧй класса оланін стрӧитан планӧ да Артмӧдчӧмӧ.   

ІІ. Му участокъяс бӧръян пӧрадок, кутшӧмъяс бӧръян лун вылӧ лоӧны стрӧитысьяслӧн эмбурын либӧ кӧртымын, татшӧм стрӧитысьяссӧ да наӧн збыльмӧдӧм оланін стрӧитан балаяссӧ бӧрйӧм Коми Республика мутасын Уджтассӧ збыльмӧдӧм серти 
5. Коми Республика мутасын Уджтас серти му участокъяс бӧрйӧмсӧ, кутшӧмъяс бӧръян лунӧ лоӧны стрӧитысьяслӧн эмбурын либӧ кӧртымын, татшӧм стрӧитысьяссӧ да наӧн збыльмӧдӧм оланін стрӧитан балаяс бӧрйӧмсӧ (водзӧ тайӧ юкӧдын — бӧрйӧм) котыртӧ тайӧ пункт серти уполномочитӧм Коми Республикаса олӧмӧ пӧртысь власьт орган (водзӧ — бӧрйӧмсӧ котыртысь): 

бӧрйӧмсӧ котыртысьлӧн ним: Коми Республикаса стрӧитчан, оланін да коммунальнӧй, туй овмӧс министерство; 
бӧрйӧмсӧ котыртысьлӧн меститчанін да пошта инпас: Коммунистическӧй улича, 8 №-а к., Сыктывкар, Коми Республика, пошта индекс 167000; 

бӧрйӧмсӧ котыртысьлӧн электроннӧй пошта инпас: mіnarh@mіnstroy.rkomі.ru;

бӧрйӧмсӧ котыртысьлӧн телефон/факс: (8212) 24-62-62/ 30-15-27.

6. Бӧрйӧмсӧ котыртысь вынсьӧдӧ бӧрйӧмсӧ нуӧдны планируйтан кадколастъяс график (медводдзаысь бӧрйӧм вылӧ — тайӧ шуӧм вынсялан лунсянь 5 уджалан лун чӧжӧн) да пыртӧ сійӧс «Ӧтуввез» юӧртан да телекоммуникационнӧй везйын аслас официальнӧй сайтӧ  www.arch.rkomі.ru (водзӧ — официальнӧй сайт) график либӧ татшӧм графикӧ пыртӧм вежсьӧмъяс вынсьӧдан лунсянь 3 уджалан лунысь оз сёрджык. Медводдза бӧрйӧмсӧ колӧ помавны тайӧ шуӧм вынсялан лунсянь кык тӧлысьысь оз сёрджык. Бӧрйӧмсӧ котыртысьлӧн помшуӧм серти Коми Республика мутасын экономическӧй класса оланін пыртан ыдждалысь торъя мога сетӧм петкӧдлассӧ шедӧдӧм могысь вермасны нуӧдны содтӧд бӧрйӧмъяс, кутшӧмъясӧс колӧ помавны Артмӧдчӧмӧн урчитӧм кадколастъясӧ. 

7. Бӧрйӧмсӧ нуӧдан кадпас да кад йылысь юӧр бӧрйӧмсӧ котыртысь йӧзӧдӧ официальнӧй сайтын бӧрйӧм вылӧ заявкаяс примитӧм помасян лунсянь 15 уджалан лунысь оз сёрджык. Бӧрйӧмлӧн кывкӧртӧдъяса протокол йӧзӧдӧны официальнӧй сайтын бӧрйӧм помасьӧмсянь 5 лун чӧжӧн. 

8. Бӧрйӧм нуӧдӧм йылысь юӧрӧ колӧ гижны татшӧм тӧдмӧгъяс: 

1) бӧрйӧм вылӧ заявкаяс примитны заводитан да помалан лун; 

2) бӧрйӧм вылӧ заявкаяс примитан инлӧн инпас да кад; 

3) бӧрйӧм вылӧ заявкаяс сетан форма дорӧ корӧмъяс;

4) бӧрйӧм вылӧ заявкаын шыӧдчысьӧн сетӧм документъяслӧн лыддьӧг да татшӧм документъяс дорӧ корӧмъяс; 

5) бӧрйӧм вылӧ заявкаясӧн конверт восьтанінлӧн инпас да кад; 

6) бӧрйӧмсӧ (бӧрйӧм йылысь либӧ бӧрйӧмын ӧткажитӧм йылысь помшуӧм примитӧмсӧ) помалан кад; 

7) стрӧитысьӧс, му участокъяс да оланін стрӧитан балаяс бӧрйӧм да тайӧ Положениелӧн 34 пунктын индӧм сёрнитчӧм кырымалӧм дырйи мортӧн, кодӧс бӧрйӧм вылӧ заявкаын индӧма кыдзи бӧрйыны позяна стрӧитысьӧс (водзӧ — шыӧдчысь), кӧсйысьӧмъяссӧ, кутшӧмъясӧс индӧма бӧрйӧм вылӧ сылӧн заявкаын Бӧръян муртӧсъяслӧн да корӧмъяслӧн 7 да 8 пунктъяс серти, збыльмӧдӧмӧн могмӧданног да йӧрыш йылысь; 

8) тайӧ Положениелӧн 34 пунктын индӧм сёрнитчӧмлӧн бала, кутшӧмӧс кырымалӧны бӧрйӧмсӧ котыртысь да стрӧитысьяс, кодъясӧс бӧрйисны Уджтас збыльмӧдӧм вылӧ.  

9. Бӧрйӧм вылӧ заявкаяссӧ примитӧны бӧрйӧмсӧ котыртысьяс гижӧмӧн тайӧ Положениелӧн 5 пунктса коймӧд абзацын индӧм инпас серти. 

10. Бӧрйӧмӧ пырӧдчӧм вылӧ заявкаяс ыстӧны бӧрйӧмсӧ котыртысьлы пошта пыр либӧ сэк, кор шыӧдчысь шыӧдчӧ ачыс. Шыӧдчысь нимсянь заявкасӧ вермӧ сетны сійӧс оланпас серти петкӧдлысь. 

11. Быд заявкаын индыссьӧ бӧрйыны позяна ӧти стрӧитысь, бӧрйыны позяна ӧти му участок, кутшӧм лоӧ татшӧм стрӧитысьлӧн эмбуралан инӧд серти либӧ кӧртым инӧд серти, да бӧрйыны позяна оланін стрӧитан ӧти объект, кутшӧмӧс збыльмӧдӧ либӧ кӧсйӧ збыльмӧдны татшӧм стрӧитысь татшӧм му участок вылын.  

12. Шыӧдчысь вермӧ сетны бӧрйӧм вылӧ кӧть мында заявка сэк, кор быд татшӧм заявкаын индӧма бӧрйӧм вылӧ разнӧй му участок да татшӧм му участок вылын оланін стрӧитан бала.  

13. Бӧрйӧм вылӧ заявка сетӧны лемалӧм конвертын. Заявкаын материалъяссӧ, кутшӧмъясӧс индӧмаӧсь тайӧ Положениелӧн 17 пунктса «а» пунктулын, сетӧны бумага вылын, а тайӧ Положениелӧн 17 пунктса «б» пунктулын индӧм материалъяссӧ позьӧ сетны бумага вылын либӧ электроннӧя.  

14.  Бӧрйӧм вылӧ заявкаӧн быд конверт, кутшӧм воӧма бӧрйӧм нуӧдӧм йылысь юӧрӧн урчитӧм кадӧ, бӧрйӧмсӧ котыртысь пасйӧ заявкаяс пасъян журналӧ бӧрйӧм вылӧ заявкаясӧн конверт воан лунӧ да ӧчередь серти налӧн воан пӧрадокын. Бӧрйӧм вылӧ заявка пасйӧм йылысь гижӧдӧ пырӧ заявкалӧн пасъян номер, татшӧм заявкаӧн конверт босьтан кадпас да кад.  

15.  Бӧрйӧм вылӧ заявкаӧн конверт, кутшӧм воис бӧрйӧм вылӧ заявкаяс сетан кадколаст помасьӧм бӧрын, оз восьтны. 

16.  Бӧрйӧм вылӧ сетӧм заявкаяссӧ шыӧдчысьяслы оз бергӧдны. 

17.  Заявкасӧ видлалӧм вылӧ колана документ лыддьӧг: 

1) документъяс, кутшӧмъясӧс шыӧдчысь сетӧ заявкакӧд ӧттшӧтш: 

тайӧ Положениелӧн 1 содтӧд серти формаын стрӧитысьлӧн декларация; 

Юридическӧй кывкутысьяслӧн ӧтувъя канму реестрысь выписка либӧ татшӧм выпискалӧн урчитӧм пӧрадокын эскӧдӧм копия (шыӧдчысьлы — юридическӧй кывкутысьлы), Асшӧр уджалысьяслӧн ӧтувъя канму реестрысь выписка либӧ татшӧм выпискалӧн урчитӧм пӧрадокын эскӧдӧм копия (шыӧдчысьлы — асшӧр уджалысьлы), кутшӧмъясӧс босьтӧмаӧсь официальнӧй сайтын бӧрйӧм нуӧдӧм йылысь юӧр йӧзӧдан кадпассянь квайт тӧлысьысь абу водзджык, лӧсялана канмулӧн оланпастэчас серти юридическӧй кывкутысьӧс либӧ торъя мортӧс асшӧр уджалысьӧн канмусянь пасйӧм йылысь колана ногӧн эскӧдӧм роч кыв вылӧ вуджӧдӧм документъяс (суйӧрсайса мортлы); 

документ, кутшӧм эскӧдӧ мортлысь шыӧдчысь нимсянь — юридическӧй кывкутыссянь - удж нуӧдӧм вылӧ уджмогъяссӧ (торъя мортӧс чинӧ индӧм либӧ бӧрйӧм йылысь помшуӧм копия либӧ чинӧ индӧм йылысь тшӧктӧм копия, мый серти тайӧ торъя мортыс вермӧ уджавны шыӧдчысь нимсянь эсканпастӧг (водзӧ — юрнуӧдысь). Сэк, кор шыӧдчысь нимсянь уджалӧ мӧд морт, бӧрйӧм вылӧ заявкаӧ сідзжӧ колӧ пыртны шыӧдчысь нимсянь уджалӧм вылӧ эсканпас, кутшӧмӧс эскӧдӧма шыӧдчысьлӧн печатьӧн да кырымалӧма юрнуӧдысьӧн (юридическӧй кывкутысьлы) либӧ юрнуӧдысьӧн уполномочитӧм мортӧн, либӧ индӧм эсканпаслысь урчитӧм пӧрадокын эскӧдӧм копия. Сэк, кор индӧм эсканпассӧ кырымалӧ морт, кодӧс уполномочитӧма юрнуӧдысь, бӧрйӧм вылӧ заявкаӧ колӧ пыртны документ, кутшӧм эскӧдӧ тайӧ мортлысь уджмогъяссӧ;

уна патераа керкаяс либӧ олан керкаяс уджӧ пыртӧм вылӧ разрешение копияяс, капитальнӧя стрӧитан татшӧм объектъяссӧ примитан акт копияяс (сэтшӧм случай кындзи, кор шыӧдчысь либӧ организация учредитысь, коді лоӧ шыӧдчысьӧн, лоӧ стрӧитӧмсӧ нуӧдысь мортӧн) кык бӧръя воысь, кутшӧмъяс вӧліны бӧрйӧм вылӧ заявка сетан лун водзын, документ копияяс, кутшӧмъяс эскӧдӧны капитальнӧя стрӧитан татшӧм объектъяссӧ уджӧ пыртӧмсӧ, «Россия Федерацияын официальнӧй статистика учёт да канму статистика тэчас йылысь» Федеральнӧй оланпас серти урчитӧм федеральнӧй статистика наблюдение форма серти, кутшӧмъяс эскӧдӧны шыӧдчысьлысь либӧ организация учредитысьяслысь, коді лоӧ шыӧдчысьӧн, стрӧитысьӧн кык воысь оз этшаджык уджалан опыт да уна патераа керкаяс либӧ олан керкаяс бӧръя кык воын, кутшӧмъяс вӧліны бӧрйӧм вылӧ заявка сетан кадпас водзын, 10 сюрс кв. м-ысь оз этшаджык олан жыръяслӧн ӧтувъя площадьӧн уджӧ пыртӧмсӧ. Сэк, кор индӧм опытыс эм шыӧдчысьӧн лоысь организация учредитысьяслӧн шыӧдчысьӧн лоысь организация учредитысьяс серти, татшӧм учредитысьяс серти сідзжӧ сетӧны тайӧ пунктувлӧн коймӧд абзацын индӧм документъяссӧ; 

асьныссӧ регулируйтысь организацияӧ пырысьяслӧн, кытчӧ пырӧ шыӧдчысь либӧ техническӧй заказчик, реестрысь выписка, шыӧдчысь кӧ ачыс оз вӧч техническӧй заказчиклысь могъяссӧ, тӧдмӧгъяс индӧмӧн сы йылысь, мый шыӧдчысьлӧн либӧ техническӧй заказчиклӧн эм уна патераа керкаяс либӧ олан керкаяс стрӧитан (выльмӧдан) уджъяс дорӧ допуск йылысь эскӧдангижӧд, кутшӧмъяс тӧдчӧдӧны капитальнӧя стрӧитан татшӧм объектъяслысь видзчысянлунсӧ. Сэк, кор индӧм допускыс эм техническӧй заказчиклӧн, татшӧм техническӧй заказчик серти сідзжӧ сетӧны тайӧ пунктувлӧн коймӧд абзацын индӧм документъяссӧ;

Вӧрзьӧдны позьтӧм эмбур вылӧ инӧдъяслӧн да накӧд сделкаяслӧн ӧтувъя канму реестрысь выписка, кутшӧмӧс сетӧма официальнӧй сайтын бӧрйӧм нуӧдӧм йылысь юӧр йӧзӧдан кадпасӧдз кык тӧлысьысь оз водзджык, бӧрйӧм вылӧ заявкаын индӧм му участок вылӧ эмбуралан либӧ кӧртымалан инӧд йылысь, сы йылысь, мый эм либӧ абу татшӧм му участоклӧн заклад либӧ кӧртымалан сёрнитчӧм серти татшӧм му участок вылӧ инӧд сыын, эм-ӧ либӧ абу-ӧ татшӧм му участок вылӧ либӧ кӧртымалан сёрнитчӧм серти татшӧм му участок вылӧ примитӧм помшуӧм (кывкӧртӧд, шуӧм) сы йылысь, мый торъя действиеяс вӧчӧм вылӧ пуктӧны арест либӧ кутӧд либӧ бӧрйӧны мера пыдди татшӧм му участоклы заклад либӧ татшӧм му участоклы кӧртымалан сёрнитчӧм серти инӧд;  

вӧрзьӧдны позьтӧм эмбур канму кадастрысь бӧрйӧм вылӧ заявкаын индӧм му участоксӧ канму кадастрӧвӧй учётӧ босьтӧм йылысь выписка, кутшӧмӧс сетӧмаӧсь бӧрйӧм нуӧдӧм йылысь юӧрсӧ официальнӧй сайтын йӧзӧдан кадпасӧдз кык тӧлысьысь оз водзджык; 

экономическӧй класса оланінлӧн, кутшӧмӧс колӧ стрӧитны заявка серти, ӧтувъя площадьлысь 1 квадратнӧй метрысь рыночнӧй донсӧ донъялӧм йылысь донъялысьлӧн отчёт;  

шыӧдчысьлӧн либӧ шыӧдчысьӧн корӧм экспертлӧн (маркетингӧвӧй организациялӧн, донъялысьлӧн) кывкӧртӧд, кӧні эм олан жыръяс вылӧ гражданалӧн лоны вермана коланлун, кутшӧмъясӧс вермӧны стрӧитны бӧрйӧм вылӧ вӧзйӧм му участокъяс вылын да вузавны рыночнӧй дон серти, кӧні быть индӧма ӧтувъя площадь да олан жыр лыд, кутшӧмъясӧс вермӧны стрӧитны татшӧм му участок вылын да кутшӧмъяс вылӧ рыночнӧй дон серти гражданалӧн эм коланлун;   

2) шыӧдчысь сідзжӧ вермӧ заявкакӧд ӧттшӧтш сетны планъяс, эскизъяс да мукӧд материал, кутшӧмъяс серпасалӧны либӧ петкӧдлӧны оланін стрӧитан балалысь верктуйяссӧ.

18. Сэк, кор шыӧдчысьӧн лоӧ морт, коді лоӧ прӧстӧй товарищество сёрнитчӧм петкӧдлысьӧн, заявкаӧ колӧ пыртны татшӧм прӧстӧй товарищество сёрнитчӧмлысь урчитӧм пӧрадокын эскӧдӧм копиясӧ, а быд морт серти, коді лоӧ прӧстӧй товариществосянь сёрнитчӧм петкӧдлысьӧн, колӧ сетны документъяс, кутшӧмъясӧс индӧмаӧсь тайӧ Положениелӧн 17 пунктса «а» пунктувлӧн коймӧд абзацын, а сідзжӧ документъяс, кутшӧмъясӧс индӧмаӧсь тайӧ Положениелӧн 17 пунктса «а» пунктувлӧн квайтӧд абзацын (стрӧитысьяслы) либӧ сизимӧд абзацын (стрӧитысьяслӧн эмбуралан инӧд либӧ кӧртымалан инӧд серти му участокъяслы).

19.  Бӧрйӧмсӧ котыртысь видлалӧ юӧрлысь збыльлунсӧ, кутшӧмӧс индӧма бӧрйӧм вылӧ заявкаын, да сэк, кор тӧдмалӧ, мый тайӧ Положениелӧн 17 да 18 пунктъяс серти шыӧдчысьӧн сетӧм юӧрыс абу збыль, бӧрйӧмсӧ котыртысьлы колӧ примитны татшӧм заявкасӧ киритӧм йылысь помшуӧм бӧрйӧм нуӧдан быд тшупӧд вылын. 

20. Бӧрйӧмсӧ котыртысь заявкаяс примитны помалан лунсянь 3 уджалан лунысь оз сёрджык восьтӧ заявкаясӧн конвертъяссӧ да видлалӧ заявкаяссӧ сы вылӧ, лӧсялӧны-ӧ документъясыс тайӧ Положениелӧн 17 да 18 пунктъясӧн урчитӧм корӧмъяслы. Заявкаясӧн конвертсӧ вермӧны восьтны шыӧдчысьяс дырйи. Заявкаясӧн конвертъяс восьтӧм бӧрын бӧрйӧмсӧ котыртысь лӧсьӧдӧ заявкаяссӧ бӧрйыны примитӧм йылысь протокол, кутшӧмъяс лӧсялӧны тайӧ Положениелӧн 17 да 18 пунктъясын индӧм корӧмъяслы, либӧ заявкаяссӧ бӧрйыны примитӧмын ӧткажитӧм йылысь протокол, кутшӧмъяс оз лӧсявны тайӧ Положениелӧн 17 да 18 пунктъясын индӧм корӧмъяслы. Бӧрйӧм вылӧ заявкаяссӧ примитӧмын ӧткажитны  мукӧд подув серти, тайӧ пунктын индӧм подувъяс кындзи, оз позь.   

21.  Бӧрйыны примитӧм заявкаяссӧ оз сёрджык сійӧ лунысь, кутшӧм мунӧ заявкаяссӧ бӧрйыны примитӧм йылысь протокол либӧ заявкаяссӧ бӧрйыны примитӧмын ӧткажитӧм йылысь протокол кырымалан лун бӧрын, бӧрйӧмсӧ котыртысь сетӧ бӧрйысь комиссиялы сы могысь, медым найӧ донъяласны татшӧм заявкаясын индӧм му участокъяссӧ, стрӧитысьяссӧ да оланін стрӧитан балаяссӧ муртӧсъяс серти, кутшӧмъясӧс индӧмаӧсь Бӧръян муртӧсъяслӧн да корӧмъяслӧн 2 пунктса «а» пунктулын да 3 - 23 пунктъясын. 

22.   Бӧрйӧмсӧ котыртысь вынсьӧдӧ бӧрйысь комиссияӧ пырысьясӧс. Бӧрйысь комиссияӧ колӧ пыртны квайт мортысь оз этшаджыкӧс.  Бӧрйысь комиссияӧ бӧрйӧмсӧ котыртысь пыртӧ Коми Республикаса олӧмӧ пӧртысь власьт органъясӧс, Коми Республикаын меставывса асвеськӧдлан органъясӧс, ресурсъясӧн могмӧдысь организацияясӧс петкӧдлысьясӧс, асшодъя экспертъясӧс. Бӧрйысь комиссияӧ оз вермыны пырны стрӧитысьясӧс да стрӧитан организацияясӧс петкӧдлысьяс, кыдзи шыӧдчысьясӧн лоысьяс, сідзи и абу шыӧдчысьясӧн лоысьяс. Бӧрйысь комиссияса веськӧдлысьӧн лоӧ бӧрйӧмсӧ котыртӧмӧн юрнуӧдысь либӧ сійӧс вежысь. 

23.  Бӧрйысь комиссиялӧн уджмогъяс: 

1) заявкаясын индӧм му участокъяссӧ, стрӧитысьяссӧ да оланін стрӧитан балаяссӧ Бӧръян муртӧсъяслӧн да корӧмъяслӧн 2 пунктса «а» пунктулӧн, 3 - 5, 7 - 16, 18 - 22 пунктъясӧн урчитӧм муртӧсъяслы лӧсялӧмсӧ да тайӧ Положениелӧн 25 пунктӧн урчитӧм муртӧсъяслысь тӧдчанлунсӧ тӧд вылын кутӧмӧн донъялӧм; 

2) му участокъяслысь, стрӧитысьяслысь да оланін стрӧитан балалысь верктуйсӧ Бӧръян муртӧсъяслӧн да корӧмъяслӧн 6, 17, 23 пунктъясын индӧм муртӧсъяслы лӧсялӧмсӧ донъялӧм да бӧрйӧм вылӧ заявкаяссӧ индӧм верктуйяс серти ранжируйтӧм; 

3) Уджтас збыльмӧдӧм вылӧ Коми Республика мутасын бӧрйӧм му участокъяссӧ, стрӧитысьяссӧ да оланін стрӧитан балаяссӧ урчитӧм. 

24.  Бӧрйысь комиссиялӧн чукӧртчылӧмыс инӧда сэк, кор сэні эм комиссияӧ пырысьясысь кык коймӧд юкӧнысь абу этшаджыкыс. Комиссиялысь помшуӧмъяссӧ примитӧны комиссиялӧн чукӧртчылӧм вылӧ воӧм сэтчӧ пырысьяс ӧтувъя лыдысь унджык гӧлӧсӧн. Гӧлӧсъясыс кӧ ӧткодьӧсь, комиссияса веськӧдлысьлӧн гӧлӧсыс лоӧ орӧданаӧн.    

25. Оланін стрӧитан бала муртӧс серти, кутшӧмӧс урчитӧма Бӧръян муртӧсъяслӧн да корӧмъяслӧн 20 пунктӧн, донъялӧм могысь урчитсьӧ, мый овтӧм зданиеяслӧн да олан зданиеясын овтӧм жыръяслӧн, кутшӧмъясӧс кӧсйӧны стрӧитны бала серти, площадь пайыс (социальнӧй да коммунально-бытӧвӧй мога зданиеяс, зданиеяс, кутшӧмъяс пырӧны инженерно-техническӧя могмӧдан объектъясӧ, а сідзжӧ уна патераа керкаясын ӧтув вӧдитчан, социальнӧй да коммунально-бытӧвӧй мога жыръяс кындзи), оз вермы лоны 20 прӧчентысь унджык став олан да овтӧм зданиеяс площадьын, кутшӧмъясӧс кӧсйӧны стрӧитны бала серти. 

26. Сэк, кор бӧрйӧм вылӧ заявкаын индӧм му участокыс, стрӧитысьыс да оланін стрӧитан балаыс лӧсялӧны муртӧсъяслы, кутшӧмъясӧс урчитӧмаӧсь Бӧръян муртӧсъяслӧн да корӧмъяслӧн 2 пунктса «а» пунктулын, 3 - 5, 7 - 16, 18 - 22 пунктъясын, бӧрйысь комиссия примитӧ татшӧм му участоксӧ, стрӧитысьсӧ да оланін стрӧитан баласӧ водзвыв бӧрйӧм йылысь помшуӧм. Сэк, кор бӧрйӧм вылӧ заявкаын индӧм му участокыс, стрӧитысьыс да оланін стрӧитан балаыс оз лӧсявны кӧть ӧти муртӧслы муртӧсъяс лыдысь, кутшӧмъясӧс урчитӧмаӧсь Бӧръян муртӧсъяслӧн да корӧмъяслӧн 2 пунктса «а» пунктулын, 3 - 5, 7 - 16, 18 - 22 пунктъясын, бӧрйысь комиссия примитӧ татшӧм му участоксӧ, стрӧитысьсӧ да оланін стрӧитан баласӧ бӧрйӧмын ӧткажитӧм йылысь помшуӧм.  

27.  Бӧрйысь комиссияӧн водзвыв бӧрйӧм му участокъяслысь Бӧръян муртӧсъяслӧн да корӧмъяслӧн 4 пунктын индӧм муртӧслы лӧсялӧмсӧ донъялӧм могысь: 

1) бӧрйӧмсӧ котыртысь дасьтӧ да сетӧ бӧрйысь комиссиялы индӧм му участокъяс вылын экономическӧй класса оланін вылӧ гражданалы лоны вермана коланлун ыджда донъялӧм йылысь кывкӧртӧд Уджтас збыльмӧдігӧн олан жыръяс вылӧ лоны вермана коланлун донъялан методика вӧзйӧмъяс серти, кутшӧмъясӧс вынсьӧдӧма «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдӧм дырйи олан жыръяс вылӧ лоны вермана коланлун ыджда донъялан методика вӧзйӧмъяс вынсьӧдӧм йылысь» Россия Федерацияса  стрӧитчан да оланін да коммунальнӧй овмӧс министерстволӧн 2014 во лӧддза-номъя тӧлысь 10 лунся 285-пр №-а тшӧктӧдӧн (водзӧ — бӧрйӧмсӧ котыртысьлӧн кывкӧртӧд). Тадзи донъялӧны му участокъяс тӧд вылын кутӧмӧн, кутшӧмъясӧс водзджык вӧлі бӧрйӧмаӧсь Коми Республика мутасын Уджтас збыльмӧдӧм вылӧ тайӧ Положениелӧн ІІІ юкӧд серти; 

2) бӧрйысь комиссия донъялӧ индӧм му участокъяслысь, а сідзжӧ лӧсялана стрӧитысьяслысь да оланін стрӧитан балаяслысь верктуйяссӧ муртӧсъяс серти, кутшӧмъяс индӧмаӧсь Бӧръян муртӧсъяслӧн да корӧмъяслӧн 6, 17, 23 пунктъясын, да ранжируйтӧ бӧрйӧм вылӧ заявкаяссӧ, кӧні индӧмаӧсь сэтшӧм му участокъясыс, стрӧитысьясыс да оланін стрӧитан балаясыс, налӧн верктуйяс серти Коми Республика мутасын «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдӧм могысь му участокъяслысь, кутшӧмъяс бӧръян лунӧ пырӧны стрӧитысьяслӧн асэмбурӧ либӧ кӧртымӧ, татшӧм стрӧитысьяслысь да наӧн збыльмӧдан оланін стрӧитан балаяслысь верктуйсӧ донъялан методикаӧн вӧдитчӧмӧн, кутшӧмӧс вайӧдӧма тайӧ Положение дорӧ 2 содтӧдын. 

28. Бӧрйысь комиссия бӧрйӧмсӧ котыртысьлӧн кывкӧртӧд подув вылын, кутшӧмӧс индӧма тайӧ Положениелӧн 27 пунктса «а» пунктулын, примитӧ водзвыв бӧрйӧм му участокъяс муртӧслы, кутшӧмӧс индӧма Бӧръян муртӧсъяслӧн да корӧмъяслӧн 4 пунктын, лӧсялӧм либӧ абу лӧсялӧм йылысь помшуӧм татшӧм пӧрадокын: 

1) сэк, кор бӧрйӧмсӧ котыртысьлӧн кывкӧртӧд серти экономическӧй класса оланін вылӧ гражданалӧн лоны вермана коланлун ыдждаыс мутасын, кутшӧм артмӧдӧ оланінлысь локальнӧй рынок, лоӧ ыджыдджык экономическӧй класса оланін стрӧитан ӧтувъя ыдждаысь, кутшӧмӧс кӧсйӧны стрӧитны водзвыв бӧрйӧм му участокъяс вылын, кутшӧмъяс меститчӧны татшӧм мутасын, бӧрйысь комиссия примитӧ став водзвыв бӧрйӧм му участокъяслӧн муртӧслы, кутшӧмӧс индӧма Бӧръян муртӧсъяслӧн да корӧмъяслӧн 4 пунктын, лӧсялӧм йылысь помшуӧм; 

2) сэк, кор бӧрйӧмсӧ котыртысьлӧн кывкӧртӧд серти экономическӧй класса оланін вылӧ гражданалӧн лоны вермана коланлун ыдждаыс мутасын, кутшӧм артмӧдӧ оланінлысь локальнӧй рынок, лоӧ ичӧтджык экономическӧй класса оланін стрӧитан ӧтувъя ыдждаысь, кутшӧмӧс кӧсйӧны стрӧитны водзвыв бӧрйӧм му участокъяс вылын, кутшӧмъяс меститчӧны татшӧм мутасын, татшӧм му участокъясысь бӧрйысь комиссия бӧрйӧ му участокъяс, кутшӧмъяс индӧмаӧсь бӧрйӧм вылӧ заявкаын, кутшӧмъяс босьтӧмаӧсь тайӧ Положениелӧн 27 пунктса «б» пунктув серти ранжируйтан кывкӧртӧдъяс серти медыджыд ранг, да кутшӧмъяс вылын планируйтӧма экономическӧй класса оланін стрӧитан ӧтувъя ыдждасӧ, мый оз ло ыджыдджык экономическӧй класса оланін вылӧ гражданалӧн лоны вермана коланлун ыдждаысь лӧсялана мутасын, кутшӧм артмӧдӧ оланінлысь локальнӧй рынок. Бӧрйысь комиссия примитӧ татшӧм ногӧн бӧрйӧм му участокъяслӧн муртӧслы, кутшӧмӧс индӧма Бӧръян муртӧсъяслӧн да корӧмъяслӧн 4 пунктын, лӧсялӧм йылысь да индӧм муртӧслы мукӧд му участоклӧн лӧсявтӧмлун йылысь помшуӧм.   

29.  Бӧрйысь комиссияӧн муртӧслы, кутшӧмӧс индӧма Бӧръян муртӧсъяслӧн да корӧмъяслӧн 5 пунктын, водзвыв бӧрйӧм му участокъяслысь лӧсялӧмсӧ донъялӧм нуӧдӧм могысь, кутшӧмъяс лӧсялӧны Бӧръян муртӧсъяслӧн да корӧмъяслӧн 4 пунктын индӧм муртӧслы, бӧрйӧмсӧ котыртысь дасьтӧ да сетӧ бӧрйысь комиссияӧ бӧрйӧм вылӧ заявкаясын индӧм капитальнӧя стрӧитан объектъяссӧ, кутшӧмъясӧс стрӧитасны индӧм му участокъяс вылын, ваӧн могмӧдан, ва нуӧдан, шоныдӧн могмӧдан, биӧн могмӧдан да биаруӧн могмӧдан (биаруӧн могмӧдӧмын коланлун дырйи) тэчасъясӧн могмӧдӧм серти помшуӧмъяс подулалӧмсӧ (бур кывкӧртӧд) либӧ абу подулалӧмсӧ (лёк кывкӧртӧд),  татшӧм объектъяссӧ инженерно-техническӧя могмӧдан везъяс дорӧ  йитӧм (технологическӧя ӧтлаӧдӧм) вылӧ рӧскодъяс колана ыдждаын сьӧмӧн могмӧдан ӧшмӧсъяс донъялӧм йылысь кывкӧртӧд. Та дырйи кывкӧртӧдлӧн мыччӧдъяслы инженерно-техническӧя могмӧдан объектъяс ньӧбан позянлунсӧ донъялігӧн, кутшӧмъясӧс стрӧитасны му участок вылын,  колӧ тӧд вылын кутны му участокъяссӧ, кутшӧмъясӧс индӧмаӧсь тайӧ Положениелӧн ІІІ юкӧдын, татшӧм му участокъяссӧ кӧ водзджык бӧрйӧмаӧсь да (либӧ) сетӧмаӧсь Коми Республика мутасын Уджтассӧ збыльмӧдӧм вылӧ. 

30.  Бӧрйысь комиссия 15 уджалан лун чӧжӧн видлалӧ бӧрйӧмсӧ котыртысьлысь тайӧ Положениелӧн 29 пунктын индӧм кывкӧртӧдъяссӧ да примитӧ муртӧслы, кутшӧмӧс индӧма Бӧръян муртӧсъяслӧн да корӧмъяслӧн 5 пунктын, водзвыв бӧрйӧм му участокъяслӧн, кутшӧмъяс лӧсялӧны Бӧръян муртӧсъяслӧн да корӧмъяслӧн 4 пунктын индӧм муртӧслы, лӧсялӧм йылысь помшуӧм бӧрйӧмсӧ котыртысьлӧн бур кывкӧртӧд дырйи либӧ индӧм му участокъяслӧн татшӧм муртӧслы лӧсявтӧмлун йылысь помшуӧм бӧрйӧмсӧ котыртысьлӧн лёк кывкӧртӧд дырйи.  

31.  Бӧрйысь комиссия 5 уджалан лун чӧжӧн примитӧ водзвыв бӧрйӧм му участокъяссӧ, стрӧитысьяссӧ да оланін стрӧитан балаяссӧ бӧрйӧм йылысь помшуӧм сэк, кор примитӧма тайӧ Положениелӧн 28 да 30 пунктъяс серти татшӧм му участокъяслӧн Бӧръян муртӧсъяслӧн да корӧмъяслӧн 4 да 5 пунктъясын индӧм муртӧсъяслы лӧсялӧм йылысь помшуӧм, либӧ водзвыв бӧрйӧм му участокъяссӧ, стрӧитысьяссӧ да оланін стрӧитан балаяссӧ бӧрйӧмын ӧткажитӧм йылысь помшуӧм сэк, кор примитӧма татшӧм му участокъяслӧн Бӧръян муртӧсъяслӧн да корӧмъяслӧн 4 либӧ 5 пунктъясын индӧм муртӧсъяслы лӧсявтӧм йылысь помшуӧм. 

32.  Бӧрйысь комиссиялӧн му участокъяссӧ, стрӧитысьяссӧ да оланін стрӧитан балаяссӧ бӧрйӧм йылысь либӧ му участокъяссӧ, стрӧитысьяссӧ да оланін стрӧитан балаяссӧ бӧрйӧмын ӧткажитӧм йылысь помшуӧм оформитӧны бӧръян кывкӧртӧдъясӧн протоколӧн оз сёрджык сійӧ лунысь, мый мунӧ помшуӧм примитан лун бӧрын, кутшӧмӧс кырымалӧ бӧрйысь комиссияса веськӧдлысь. Бӧръян кывкӧртӧдъясӧн протоколын индӧны:  

1) бӧрйӧмсӧ нуӧдан ин, кадпас да кад йылысь тӧдмӧгъяс; 

2) бӧрйыны примитӧм заявкаяс йылысь тӧдмӧгъяс;

3) заявкаяс йылысь тӧдмӧгъяс, кутшӧмъясӧс абу примитӧмаӧсь бӧрйӧм вылӧ тайӧ Положениелӧн 29 пункт серти либӧ киритӧмаӧсь бӧрйӧмысь тайӧ Положениелӧн 19 пункт серти, бӧрйыны абу примитӧм йылысь либӧ бӧрйӧмысь киритӧм йылысь помшуӧм примитан подувъяс индӧмӧн; 

4) му участокъяс, стрӧитысьяс да оланін стрӧитан балаяс бӧрйӧм йылысь помшуӧмъяс; 

5) му участокъяс, стрӧитысьяс да оланін стрӧитан балаяс бӧрйыны ӧткажитӧм йылысь помшуӧм ӧткажитан подувъяс индӧмӧн, мыйӧн вермас лоны бӧрйӧм вылӧ заявкаын индӧм му участокъяслӧн, стрӧитысьяслӧн да оланін стрӧитан балаяслӧн муртӧсъясысь, кутшӧмъяс урчитӧмаӧсь 2 пунктлӧн «а» пунктулын, 3 — 5, 7 — 16, 18 — 22 пунктъясын, ӧтилы либӧ некымын муртӧслы лӧсявтӧмлун. 

33.  Бӧрйысь комиссияӧн му участокъяс, стрӧитысьӧс, оланін стрӧитан бала, кутшӧмъясӧс индӧмаӧсь бӧрйӧм вылӧ заявкаын, кутшӧмъясӧс примитӧмаӧсь тайӧ Положениелӧн 20 пункт серти бӧрйӧмӧ да абу киритӧмаӧсь бӧрйӧмысь тайӧ Положениелӧн 19 пункт серти, подувъяс серти, кутшӧмъяс абу индӧмаӧсь тайӧ Положениелӧн 32 пунктса «д» пунктулын, бӧрйыны ӧткажитӧм йылысь помшуӧм примитны оз позь. 

34.  Бӧрйӧмлӧн кывкӧртӧдъяс серти бӧръян кывкӧртӧдъясӧн протокол официальнӧй сайтын йӧзӧдан лунсянь 5 уджалан лунысь оз сёрджык бӧрйӧмсӧ котыртысь ыстӧ бӧрйӧм стрӧитысьлы сёрнитчӧм, кутшӧмӧс кырымалӧма бӧрйӧмсӧ котыртысь да кӧні гижӧма: 

1) стрӧитысьлӧн кӧсйысьӧмъяс Бӧръян муртӧсъяслӧн да корӧмъяслӧн 7 - 8 пунктъяс да татшӧм стрӧитысьӧн сетӧм заявка серти; 

2) бӧрйӧмсӧ котыртысьӧн капитальнӧя стрӧитан объектъяс, кутшӧмъясӧс стрӧитасны му участок вылын, инженерно-техническӧй везъяс дорӧ йитан (технологическӧя ӧтлаӧдан) условиеяс вӧчӧм серти кӧсйысьӧмъяс Бӧръян муртӧсъяслӧн да корӧмъяслӧн 5 пункт серти да индӧм стрӧитысьӧн бӧрйӧм вылӧ сетӧм заявка серти, а сэк, кор индӧм кӧсйысьӧмъяссӧ вӧчӧмыс оз пыр бӧрйӧмсӧ котыртысьлӧн уджмогъясӧ, йитан (технологическӧя ӧтлаӧдан) индӧм условиеяс вӧчӧм серти кӧсйысьӧмъяс Коми Республикаса олӧмӧ пӧртысь власьт мӧд органлӧн, кодлӧн эм татшӧм кӧсйысьӧмъяс вӧчӧм серти уджмогъяс да коді лоӧ тайӧ сёрнитчӧмын бокӧвӧйӧн;

3) му участоклӧн да оланін стрӧитан балалӧн параметръяс Бӧръян муртӧсъяслӧн да корӧмъяслӧн ІІ да ІV юкӧдъяс серти да татшӧм стрӧитысьӧн бӧрйӧм вылӧ сетӧм заявка серти;

4) оланін стрӧитан бала серти 2017 вося ӧшым тӧлысь 31 лунӧдз уджӧ пыртӧм уна патераа керкаяслӧн либӧ олан керкаяслӧн ӧтувъя площадьын экономическӧй класса оланінлӧн пай йылысь условие  сэк, кор татшӧм условиеыс индӧма бӧрйӧм вылӧ заявкаын верктуяӧн.   

35.  Бӧрйӧмлӧн кывкӧртӧдъяс серти бӧрйӧмлӧн стрӧитысь тайӧ Положениелӧн 34 пунктын индӧм сёрнитчӧмсӧ босьтан лунсянь 5 уджалан лун чӧжӧн бӧр бергӧдӧ бӧрйӧмсӧ котыртысьлы сыӧн кырымалӧм сёрнитчӧмлысь ӧти экземплярсӧ.  

Бӧрйӧмлӧн кывкӧртӧдъяс серти бӧрйӧм стрӧитысьыс кӧ эз сет кырымалӧм сёрнитчӧмсӧ либӧ сетіс сёрнитчӧмсӧ кырымалӧмысь гижӧда ӧтказ кадколаст кольӧм бӧрын, кутшӧм индӧма тайӧ пунктлӧн медводдза абзацын, бӧрйӧмсӧ котыртысь тайӧ пунктӧн урчитӧм кадколаст колян лунсянь 3 уджалан лун чӧжӧн примитӧ помшуӧм, мый серти татшӧм бӧрйӧм стрӧитысь серти бӧрйӧмсӧ лыддьыны артмытӧмӧн.   

36. Бӧрйӧмлысь кывкӧртӧдъяссӧ бӧрйӧмӧ пырӧдчысьяс вермасны обжалуйтны ёрд пӧрадокын.  

ІІІ. Му участокъяс бӧръян пӧрадок, кутшӧмъясӧс абу сетӧмаӧсь вӧдитчӧмӧ да (либӧ) ас киын кутӧмӧ гражданалы либӧ юридическӧй кывкутысьяслы, кутшӧмъяс вылӧ абуӧсь инӧдъясыс бокӧвӧй йӧзлӧн да кутшӧмъяс пырӧны Коми Республикаса канму эмбурӧ, либӧ пырӧны федеральнӧй эмбурӧ, да татшӧм му участокъясӧн веськӧдлыны да вӧдитчыны Россия Федерациялысь уджмогъяссӧ сетӧмаӧсь Коми Республикаса канму власьт органъяслы, либӧ пырӧны муниципальнӧй эмбурӧ, либӧ тайӧ му участокъяс вылӧ канму эмбурыс абу юклӧма 
37. Му участокъяс бӧрйӧмсӧ, кутшӧмъясӧс абу сетӧмаӧсь вӧдитчӧмӧ да (либӧ) ас киын кутӧмӧ гражданалы либӧ юридическӧй кывкутысьлы, кутшӧмъяс вылӧ абуӧсь инӧдъясыс бокӧвӧй йӧзлӧн да кутшӧмъяс пырӧны Коми Республикаса канму эмбурӧ, либӧ пырӧны федеральнӧй эмбурӧ да татшӧм му участокъясӧн веськӧдлыны да вӧдитчыны Россия Федерациялысь уджмогъяссӧ сетӧмаӧсь Коми Республикаса канму власьт органъяслы, либӧ пырӧны муниципальнӧй эмбурӧ, либӧ тайӧ му участокъяс вылӧ канму эмбурыс абу юклӧма (водзӧ тайӧ юкӧдын — му участокъяс бӧрйӧм), котыртӧ тайӧ пункт серти Коми Республикаса олӧмӧ пӧртысь власьт уполномочитӧм орган (водзӧ — бӧрйӧмсӧ котыртысь): 

бӧрйӧмсӧ котыртысьлӧн ним: Коми Республикаса стрӧитчан, оланін да коммунальнӧй, туй овмӧс министерство;

бӧрйӧмсӧ котыртысьлӧн меститчанін да пошта инпас: Коммунистическӧй улича, 8 №-а керка, Сыктывкар, Коми Республика, пошта индекс 167000;  

бӧрйӧмсӧ котыртысьлӧн электроннӧй пошта инпас: mіnarh@mіnstroy.rkomі.ru;

бӧрйӧмсӧ котыртысьлӧн телефон/факс: (8212) 24-62-62/ 30-15-27.

38. Бӧрйӧмсӧ котыртысь вынсьӧдӧ му участокъяс бӧрйыны планируйтан кадколастъяс график (му участокъяс медводдзаысь бӧрйӧм вылӧ — тайӧ шуӧмлӧн вынсялан лунсянь 5 уджалан лун чӧжӧн) да пыртӧ сійӧс «Ӧтуввез» юӧртан да телекоммуникационнӧй везйын официальнӧй сайтӧ www.arch.rkomі.ru (водзӧ — официальнӧй сайт) график либӧ татшӧм графикӧ пыртӧм вежсьӧмъяс вынсьӧдан лунсянь 3 уджалан лунысь оз сёрджык. Медводдза бӧрйӧмсӧ колӧ помавны тайӧ шуӧм вынсялан лунсянь кык тӧлысьысь оз сёрджык. Бӧрйӧмсӧ котыртысьлӧн помшуӧм серти Коми Республика мутасын экономическӧй класса оланін пыртан ыдждалысь торъя мога сетӧм петкӧдлассӧ шедӧдӧм могысь вермӧны нуӧдны содтӧд бӧрйӧмъяс, кутшӧмъясӧс колӧ помавны Артмӧдчӧмӧн урчитӧм кадколастӧ.   

39. Му участокъяс бӧръян кадпас да кад йылысь юӧрсӧ пыртӧ бӧрйӧмсӧ котыртысь официальнӧй сайтӧ. Татшӧм юӧр пыртан луныс лоӧ лун, кор заводитӧны примитны му участокъяс бӧрйӧм вылӧ вӧзйӧмъяс. Му участокъяс бӧрйӧм вылӧ вӧзйӧмъяссӧ примитӧны татшӧм вӧзйӧмъяссӧ примитны заводитан лунсянь 30 уджалан лун чӧжӧн. Бӧръян кывкӧртӧдъясӧн протокол йӧзӧдӧны официальнӧй сайт вылын бӧрйӧмсӧ помалӧмсянь 5 уджалан лун чӧжӧн.

40. Му участокъяс бӧрйӧм йылысь юӧрӧ колӧ гижны татшӧм тӧдмӧгъяс:

1) му участокъяс бӧрйӧм вылӧ вӧзйӧмъяс примитны заводитан да помалан лунъяс;

2) му участокъяс бӧрйӧм вылӧ вӧзйӧмъяс примитан инпас да кад; 

3) му участокъяс бӧрйӧм вылӧ вӧзйӧмъяс сетан форма дорӧ корӧмъяс; 

4) тӧдмӧгъяс, кутшӧмъясӧс колӧ гижны му участокъяс бӧрйӧм вылӧ вӧзйӧмъясын, да документъяс, кутшӧмъясӧс колӧ пыртны му участокъяс бӧрйӧм вылӧ вӧзйӧмъясӧ; 

5) му участокъяс бӧрйӧмсӧ помалан (му участокъяс бӧрйӧм йылысь либӧ му участокъяс бӧрйӧмын ӧткажитӧм йылысь помшуӧм примитан) кадколаст. 

41. Му участокъяс бӧрйӧм вылӧ вӧзйӧмъяссӧ примитӧ бӧрйӧмсӧ котыртысь гижӧмӧн либӧ электроннӧя тайӧ Положениелӧн 37 пунктса коймӧд абзацын индӧм инпасъяс серти. 

42. Му участокъяс бӧрйӧм вылӧ вӧзйӧмъяссӧ вермӧ сетны Коми Республикаса олӧмӧ пӧртысь власьт орган либӧ меставывса асвеськӧдлан орган, кодъясӧс уполномочитӧмаӧсь му участокъяс сетӧм вылӧ, кутшӧмъяс пырӧны Коми Республикаса канму эмбурӧ, либӧ пырӧны федеральнӧй эмбурӧ да татшӧм му участокъясӧн веськӧдлыны да вӧдитчыны Россия Федерациялысь уджмогъяссӧ сетӧмаӧсь Коми Республикаса канму власьт органъяслы, либӧ пырӧны муниципальнӧй эмбурӧ, либӧ тайӧ му участокъяс вылӧ канму эмбурыс абу юклӧма (водзӧ лӧсялӧмӧн — му участокъяс, му участок вӧзйысь). 

43. Му участокъяс бӧрйӧм вылӧ быд вӧзйӧмын индӧны бӧрйыны колана ӧти му участок.  Му участок вӧзйысь вермӧ сетны кӧть мында вӧзйӧм му участок бӧрйӧм вылӧ сэк, кор быд татшӧм вӧзйӧмсӧ сетӧма ӧти му участок серти. 

44. Му участок бӧрйӧм вылӧ вӧзйӧмъяссӧ, кутшӧмъяс воисны татшӧм вӧзйӧмъяссӧ сетан кадколаст помасьӧм бӧрын, оз видлавны. 

45. Му участокъяс бӧрйӧм вылӧ сетӧм вӧзйӧмъяссӧ бӧр оз бергӧдны му участокъяс вӧзйысьлы. 

46. Му участокъяс бӧрйӧм вылӧ вӧзйӧмын колӧ гижны: 

му участок вӧзйысь йылысь тӧдмӧгъяс; 
му участок йылысь тӧдмӧгъяс, кутшӧмъясӧс индӧмаӧсь тайӧ Положение дорӧ 3 содтӧдын, сы лыдын татшӧм му участок вылын кар стрӧитан уджаланарт серти либӧ мутас планируйтан бала серти (эм кӧ) 10 сюрс кв. метрысь абу этшаджык ӧтувъя плӧщадьӧн экономическӧй класса оланін стрӧитны позянлун эскӧдӧм; 
заявка серти стрӧитны колана экономическӧй класса оланін ӧтувъя площадьлӧн 1 квадратнӧй метрысь рыночнӧй дон донъялӧм йылысь донъялысьлӧн отчёт; 

шыӧдчысьлӧн либӧ му участок вӧзйысьӧн корӧм экспертлӧн (маркетингӧвӧй организациялӧн, донъялысьлӧн) кывкӧртӧд, кӧні гижӧма олан жыръяс вылӧ гражданалӧн коланлун йылысь выводъяс, кутшӧмъясӧс вермасны стрӧитны бӧрйӧм вылӧ сетӧм му участокъяс вылын да вузавны рыночнӧй дон серти, кытчӧ быть колӧ пасйыны, уна-ӧ ӧлан жыръяслӧн ӧтувъя плӧщадьыс да кымын олан жыр, кутшӧмъясӧс вермасны стрӧитны татшӧм му участок вылын да кутшӧмъяс лӧсялӧны гражданалы рыночнӧй дон серти.  
47.  Бӧрйӧмсӧ котыртысь прӧверяйтӧ юӧрлысь збыльлунсӧ, кутшӧмӧс индӧма му участокъяс бӧрйӧм вылӧ вӧзйӧмъясын. Сэк, кор тӧдмалӧма, мый тайӧ Положениелӧн 46 пункт серти му участок вӧзйысьӧн сетӧм тӧдмӧгъясын да (либӧ) документъясын юӧрыс абу збыль, бӧрйӧмсӧ котыртысьлы колӧ примитны тайӧ вӧзйӧмсӧ му участокъяс бӧрйӧмысь киритӧм йылысь помшуӧм сійӧс нуӧдан быд тшупӧдын. 
48.  Бӧрйӧмсӧ котыртысь му участокъяс бӧрйӧм вылӧ вӧзйӧмсӧ босьтан лунсянь 3 уджалан лун чӧжӧн урчитӧ татшӧм вӧзйӧмыслысь, кутшӧм урчитӧма тайӧ Положениелӧн 46 пункт серти, тӧдмӧгъяс да документъяс дорӧ корӧмъяслы лӧсялӧмсӧ. Сэк, кор бӧрйӧмсӧ котыртысь эрдӧдӧ му участокъяс бӧрйӧм вылӧ вӧзйӧмъяслысь индӧм корӧмъяслы лӧсявтӧмлунсӧ, бӧрйӧмсӧ котыртысь оз сёрджык сійӧ лунысь, кутшӧм мунӧ вӧзйӧмлысь лӧсявтӧмлунсӧ эрдӧдан лун бӧрын, юӧртӧ та йылысь му участок вӧзйысьлы, а му участок вӧзйысь вермӧ сетны бӧрйӧмсӧ котыртысьлы колана тӧдмӧгъяс да документъяс му участокъяс бӧрйӧм вылӧ вӧзйӧмъяс примитны помалан лунӧдз. 

49.  Бӧрйӧмсӧ котыртысь му участокъяс бӧрйӧм вылӧ вӧзйӧмъяс примитны помасян лунсянь 15 уджалан лунысь оз сёрджык лӧсьӧдӧ тӧдмӧгъяс да документъяс да налӧн збыльлун дорӧ тайӧ Положениелӧн 46 пунктӧн урчитӧм корӧмъяслы лӧсялӧм му участокъяс бӧръян кывкӧртӧдъясӧн либӧ му участокъяс бӧрйӧм вылӧ вӧзйӧмъяссӧ, кутшӧмъяс оз лӧсявны индӧм корӧмъяслы, примитӧмын ӧткажитӧм йылысь протокол. Му участокъяс бӧрйӧмӧ заявка примитӧмын ӧткажитны мукӧд подув серти, тайӧ пунктын индӧм подувъяс кындзи, оз позь. 

50.  Му участокъяс бӧрйӧм вылӧ примитӧм вӧзйӧмъяссӧ оз сёрджык сійӧ лунысь, кутшӧм мунӧ му участокъяс бӧрйӧм вылӧ вӧзйӧмъяссӧ примитан либӧ му участокъяс бӧрйӧм вылӧ вӧзйӧмъяссӧ примитӧмын ӧткажитан лун бӧрын, бӧрйӧмсӧ котыртысь сетӧ бӧрйысь комиссиялы тайӧ вӧзйӧмъясын индӧм му участокъяслысь муртӧсъяслы, кутшӧмъяс индӧмаӧсь Бӧръян муртӧсъяслӧн да корӧмъяслӧн 2 пунктса «б» пунктулын да 3 - 6 пунктъясын, лӧсялӧм серти донъялӧм вылӧ. 

51.  Бӧрйӧмсӧ котыртысь вынсьӧдӧ бӧрйысь комиссияӧ пырысьясӧс. Бӧрйысь комиссияӧ вермӧны пырны квайтысь оз этшаджык морт. Бӧрйысь комиссияӧ бӧрйӧмсӧ котыртысь пыртӧ Коми Республикаса канму власьт олӧмӧ пӧртысь органъясысь, Коми Республикаын меставывса асвеськӧдлан органъясысь, ресурсӧн могмӧдысь организацияяслысь петкӧдлысьясӧс, асшодъя экспертъясӧс. Бӧрйысь комиссияса веськӧдлысьӧн лоӧ бӧрйӧмсӧ котыртӧмӧн юрнуӧдысь либӧ сійӧс вежысь. 

52. Бӧрйысь комиссиялӧн уджмогъяс:

1) бӧрйӧм вылӧ вӧзйӧмъясын индӧм му участокъяс муртӧсъяс серти донъялӧм, кутшӧмъяс урчитӧмаӧсь Бӧръян муртӧсъяслӧн да корӧмъяслӧн 2 пунктса «б» пунктулын да 3 - 5 пунктъясын;

2) му участокъяслысь верктуйсӧ донъялӧм муртӧсъяс серти, кутшӧмъяс индӧмаӧсь Бӧръян муртӧсъяслӧн да корӧмъяслӧн 6 пунктын; 

3) Коми Республика мутасын Уджтас збыльмӧдӧм вылӧ бӧрйӧм му участокъяс урчитӧм. 

53.  Бӧрйысь комиссиялӧн чукӧртчылӧмыс инӧда сэк, кор сэні эм комиссияӧ пырысьясысь кык коймӧд юкӧнысь абу этшаджыкыс. Бӧрйысь комиссиялысь помшуӧмъяс примитӧны комиссиялӧн чукӧртчылӧм вылӧ воӧм сэтчӧ пырысьяс лыдысь унджык гӧлӧсӧн. Бӧрйысь комиссияӧ пырысьяс оз пырӧдчыны му участокъяс бӧрйӧм вылӧ вӧзйӧмъяс донъялігӧн гӧлӧсуйтӧмӧ, кутшӧмъясӧс сетісны му участок вӧзйысьяс, кодъясӧс петкӧдлысьясӧн найӧ лоӧны. Гӧлӧсъясыс кӧ ӧткодьӧсь, комиссияса веськӧдлысьлӧн гӧлӧсыс лоӧ орӧданаӧн.

54.  Сэк, кор бӧрйӧм вылӧ му участокыс лӧсялӧ Бӧръян муртӧсъяслӧн да корӧмъяслӧн 2 пунктса «б» пунктулын да 3 пунктын урчитӧм муртӧсъяслы, бӧрйысь комиссия примитӧ татшӧм му участоксӧ водзвыв бӧрйӧм йылысь помшуӧм. Сэк, кор бӧрйӧм вылӧ му участокыс оз лӧсяв Бӧръян муртӧсъяслӧн да корӧмъяслӧн 2 пунктса «б» пунктулын да 3 пунктын урчитӧм кӧть ӧти муртӧслы, бӧрйысь комиссия примитӧ татшӧм му участоксӧ бӧрйыны ӧткажитӧм йылысь помшуӧм. 

55. Бӧрйысь комиссияӧн водзвыв бӧрйӧм му участокъяслысь Бӧръян муртӧсъяслӧн да корӧмъяслӧн 4 пунктын индӧм муртӧслы лӧсялӧмсӧ донъялӧм могысь:

1) бӧрйӧмсӧ котыртысь дасьтӧ да сетӧ бӧрйысь комиссиялы индӧм му участокъяс вылын экономическӧй класса оланін вылӧ гражданалы лоны вермана коланлун ыджда донъялӧм йылысь кывкӧртӧд Уджтас збыльмӧдігӧн олан жыръяс вылӧ лоны вермана коланлун донъялан методика вӧзйӧмъяс серти, кутшӧмъясӧс вынсьӧдӧма «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдӧм дырйи олан жыръяс вылӧ лоны вермана коланлун ыджда донъялан методика вӧзйӧмъяс вынсьӧдӧм йылысь» РФ-са  стрӧитчан да оланін да коммунальнӧй овмӧс министерстволӧн 2014 во лӧддза-номъя тӧлысь 10 лунся 285-пр №-а тшӧктӧдӧн (водзӧ — бӧрйӧмсӧ котыртысьлӧн кывкӧртӧд). Тадзи донъялӧны му участокъяс тӧд вылын кутӧмӧн, кутшӧмъясӧс водзджык вӧлі бӧрйӧмаӧсь Коми Республика мутасын Уджтас збыльмӧдӧм вылӧ тайӧ Положениелӧн ІІ юкӧд серти; 

2) бӧрйысь комиссия донъялӧ индӧм му участокъяслысь верктуйяссӧ муртӧсъяс серти, кутшӧмъяс индӧмаӧсь Бӧръян муртӧсъяслӧн да корӧмъяслӧн 6 пунктын, да ранжируйтӧ му участокъяс бӧрйӧм вылӧ вӧзйӧмъяссӧ налӧн верктуйяс серти Му участокъяслысь, кутшӧмъяс абу сетӧмаӧсь вӧдитчӧмӧ да (либӧ) ас киын кутӧмӧ гражданалы либӧ юридическӧй кывкутысьяслы, кутшӧмъяс вылӧ абуӧсь инӧдъясыс бокӧвӧй йӧзлӧн да кутшӧмъяс пырӧны Коми Республикаса канму эмбурӧ, либӧ пырӧны федеральнӧй эмбурӧ, да татшӧм му участокъясӧн веськӧдлыны да вӧдитчыны Россия Федерациялысь уджмогъяссӧ сетӧмаӧсь Коми Республикаса канму власьт органъяслы, либӧ пырӧны муниципальнӧй эмбурӧ, либӧ тайӧ му участокъяс вылӧ канму эмбурыс абу юклӧма, верктуйсӧ донъялан методикаӧн вӧдитчӧмӧн, кутшӧмӧс вайӧдӧма тайӧ Положение дорӧ 4 содтӧдын.
56.  Бӧрйысь комиссия бӧрйӧмсӧ котыртысьлӧн кывкӧртӧд подув вылын, кутшӧмӧс индӧма тайӧ Положениелӧн 55 пунктса «а» пунктулын, примитӧ водзвыв бӧрйӧм му участокъяслысь муртӧслы, кутшӧмӧс индӧма Бӧръян муртӧсъяслӧн да корӧмъяслӧн 4 пунктын, лӧсялӧм либӧ абу лӧсялӧм йылысь помшуӧм татшӧм пӧрадокын: 

1) сэк, кор бӧрйӧмсӧ котыртысьлӧн кывкӧртӧд серти экономическӧй класса оланін вылӧ гражданалӧн лоны вермана коланлун ыдждаыс мутасын, кутшӧм артмӧдӧ оланінлысь локальнӧй рынок, лоӧ ыджыдджык экономическӧй класса оланін стрӧитан ӧтувъя ыдждаысь индӧм му участокъяс вылын, кутшӧмъяс меститчӧны татшӧм мутас вылын, бӧрйысь комиссия примитӧ став татшӧм му участокъяслӧн муртӧслы, кутшӧмӧс индӧма Бӧръян муртӧсъяслӧн да корӧмъяслӧн 4 пунктын, лӧсялӧм йылысь помшуӧм; 

2) сэк, кор бӧрйӧмсӧ котыртысьлӧн кывкӧртӧд серти экономическӧй класса оланін вылӧ гражданалӧн лоны вермана коланлун ыдждаыс мутасын, кутшӧм артмӧдӧ оланінлысь локальнӧй рынок, лоӧ ичӧтджык экономическӧй класса оланін стрӧитан ӧтувъя ыдждаысь индӧм му участокъяс вылын, кутшӧмъяс меститчӧны татшӧм мутасын, татшӧм му участокъясысь бӧрйысь комиссия бӧрйӧ му участокъяс, кутшӧмъяс босьтӧмаӧсь тайӧ Положениелӧн 55 пунктса «б» пунктув серти ранжируйтан кывкӧртӧдъяс серти медыджыд ранг, да кутшӧмъяс вылын экономическӧй класса оланін стрӧитан ӧтувъя ыдждаыс оз ло ыджыдджык экономическӧй класса оланін вылӧ гражданалӧн лоны вермана коланлун ыдждаысь лӧсялана мутасын, кутшӧм артмӧдӧ оланінлысь локальнӧй рынок. Бӧрйысь комиссия примитӧ татшӧм ногӧн бӧрйӧм му участокъяслысь муртӧслы, кутшӧмӧс индӧма Бӧръян муртӧсъяслӧн да корӧмъяслӧн 4 пунктын, лӧсялӧм йылысь да индӧм муртӧслы мукӧд му участоклӧн лӧсявтӧмлун йылысь помшуӧм. 

57.  Бӧръян муртӧсъяслӧн да корӧмъяслӧн 4 пунктын индӧм муртӧслы лӧсялысь водзвыв бӧрйӧм му участокъяслӧн муртӧслы, кутшӧмӧс индӧма Бӧръян муртӧсъяслӧн да корӧмъяслӧн 5 пунктын, лӧсялӧмсӧ донъялӧны тайӧ Положениелӧн 29 да 30 пунктъяс серти. 

58.  Бӧрйысь комиссия 5 уджалан лун чӧжӧн примитӧ водзвыв бӧрйӧм му участокъяс бӧрйӧм йылысь помшуӧм сэк, кор примитӧма татшӧм му участоклӧн муртӧсъяслы, кутшӧмъясӧс индӧмаӧсь Бӧръян муртӧсъяслӧн да корӧмъяслӧн 4 да 5 пунктъясын, лӧсялӧм йылысь помшуӧм, либӧ водзвыв бӧрйӧм му участокъяс бӧрйӧмын ӧткажитӧм йылысь помшуӧм сэк, кор примитӧма татшӧм му участоклӧн муртӧсъяслы, кутшӧмъясӧс индӧмаӧсь Бӧръян муртӧсъяслӧн да корӧмъяслӧн 4 да 5 пунктъясын, лӧсявтӧм йылысь помшуӧм. 

59.   Бӧрйысь комиссиялӧн му участокъяссӧ бӧрйӧм йылысь либӧ му участокъяссӧ бӧрйыны ӧткажитӧм йылысь помшуӧм оформитӧны му участокъяс бӧръян кывкӧртӧдъясӧн протоколӧн оз сёрджык сійӧ лунысь, мый мунӧ помшуӧм примитан лун бӧрын, кутшӧмӧс кырымалӧ бӧрйысь комиссияса веськӧдлысь. Бӧръян кывкӧртӧдъясӧн протоколын индӧны:

1) му участок бӧрйӧмсӧ нуӧдан ин, кадпас да кад йылысь тӧдмӧгъяс; 

2) му участокъяс бӧрйӧм вылӧ примитӧм вӧзйӧмъяс йылысь тӧдмӧгъяс; 

3) вӧзйӧмъяс йылысь тӧдмӧгъяс, кутшӧмъясӧс абу примитӧмаӧсь бӧрйӧм вылӧ тайӧ Положениелӧн 49 пункт серти либӧ киритӧмаӧсь бӧрйӧмысь тайӧ Положениелӧн 47 пункт серти, му участокъяс бӧрйӧмӧ абу примитӧм йылысь либӧ му участокъяс бӧрйӧмысь киритӧм йылысь помшуӧм примитан подувъяс индӧмӧн; 

4) му участокъяс бӧрйӧм йылысь помшуӧмъяс тайӧ Положениелӧн 58 пункт серти; 

5) бӧрйӧмын ӧткажитӧм йылысь помшуӧмъяс татшӧм ӧткажитӧмлӧн подувъяс индӧмӧн, кутшӧмъясӧн вермасны лоны му участоклӧн муртӧсъясысь, кутшӧмъяс урчитӧмаӧсь Бӧръян муртӧсъяслӧн да корӧмъяслӧн 2 пунктса «б» пунктулын да 3 - 5 пунктъясын, ӧти либӧ некымын муртӧслы лӧсявтӧмлун. 

60. Бӧрйысь комиссиялы оз позь примитны му участокъяс бӧрйӧмын ӧткажитӧм йылысь помшуӧм, кутшӧмъясӧс индӧмаӧсь вӧзйӧмъясын, кутшӧмъясӧс примитӧмаӧсь му участокъяс бӧрйӧмӧ тайӧ Положениелӧн 49 пункт серти да абу киритӧмаӧсь му участокъяс бӧрйӧмысь тайӧ Положениелӧн 47 пункт серти, подувъяс серти, кутшӧмъясӧс абу индӧмаӧсь тайӧ Положениелӧн 59 пунктса «д» пунктулын. 

61. Бӧрйӧмлысь кывкӧртӧдъяссӧ му участокъяс бӧрйӧмӧ пырӧдчысьяс вермасны обжалуйтны ёрд пӧрадокын. 

«Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь му участокъяс, стрӧитысьясӧс, оланін стрӧитан балаяс бӧръян пӧрадок йылысь положение дорӧ

1 СОДТӦД
«Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь му участокъяссӧ, кутшӧмъяс бӧръян лун вылӧ пырӧны стрӧитысьлӧн эмбурӧ либӧ кӧртымӧ, татшӧм стрӧитысьяссӧ да наӧн збыльмӧдӧм оланін стрӧитан балаяссӧ бӧрйӧмӧ пырӧдчӧм вылӧ 
СТРӦИТЫСЬЛӦН ДЕКЛАРАЦИЯ
І. Панас
1. Тайӧ Декларацияыс дасьтӧма стрӧитысьӧн  ____________________________________________________________ 
(индыны нимсӧ)
(водзӧ – Стрӧитысь) «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас (водзӧ — Уджтас) Коми Республика мутасын збыльмӧдӧм могысь му участокъяссӧ, кутшӧмъяс бӧръян лун вылӧ пырӧны стрӧитысьлӧн эмбурӧ либӧ кӧртымӧ, татшӧм стрӧитысьяссӧ да наӧн збыльмӧдӧм оланін стрӧитан балаяссӧ бӧрйӧмӧ пырӧдчӧм могысь, мый нуӧдӧны Уджтас збыльмӧдӧм вылӧ му участокъяссӧ, стрӧитысьяссӧ, оланін стрӧитан балаяссӧ бӧръян муртӧсъяс да корӧмъяс серти, кутшӧмъясӧс вынсьӧдӧмаӧсь «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдӧмын ӧткымын юалӧм йылысь» Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧмӧн (водзӧ — Бӧръян муртӧсъяс да корӧмъяс), да «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь му участокъяс, стрӧитысьясӧс, оланін стрӧитан балаяс бӧръян пӧрадок йылысь положение серти, кутшӧмӧс вынсьӧдӧма Коми Республикаса Веськӧдлан котырлӧн 2016 во косму тӧлысь 21 лунся 209 №-а шуӧмӧн (1 №-а содтӧд). 
2. Тайӧ Декларациялӧн ІІ — ІV юкӧдъясын индӧм став тӧдмӧгыс збыльӧсь, сы вӧсна мый найӧс тӧдӧ да вермӧ тӧдны Стрӧитысь Декларация дасьтӧм кежлӧ. 

3. Стрӧитысь кӧсйысьӧ дзик пыр сетны бӧрйӧмсӧ котыртысьлы тайӧ Декларациялӧн ІІ — ІV юкӧдъясын индӧм тӧдмӧгъяс вежсьӧм йылысь юӧр сэк, кор татшӧм вежсьӧмъяс йылысь лоӧ тӧдса Стрӧитысьлы.  

ІІ. Стрӧитысь йылысь тӧдмӧгъяс

4. _______________________________________________________
(ним, фирма ним (эм кӧ), меститчанін, пошта инпас (юридическӧй кывкутысьлы),

 _____________________________________________________________________
учредитысьяслӧн, олӧмӧ пӧртысь коллегиальнӧй органӧ пырысьяслӧн, мортлӧн, 
_____________________________________________________________________
коді вӧчӧ Стрӧитысьлысь ӧткӧн олӧмӧ пӧртысь органлысь уджсӧ, 
_____________________________________________________________________
вот мынтан пас (эм кӧ), ов, ним, вич (эм кӧ), паспорт мыччӧдъяс,
_____________________________________________________________________
оланін (торъя мортлы), йитчан телефон номер
(Сэк, кор Стрӧитысь лоӧ морт, коді лоӧ прӧстӧй товарищество сёрнитчӧм петкӧдлысьӧн, татшӧм тӧдмӧгъяссӧ индӧны быд морт серти, коді лоӧ прӧстӧй товарищество сёрнитчӧм петкӧдлысьӧн). 
5. Стрӧитысьлӧн/Стрӧитысьӧн лоысь организация учредитысьяслӧн (индыны лӧсяланасӧ) эм Стрӧитысьӧн уджалан опыт кык воысь абу этшаджык, мый эскӧдсьӧ заявкаын сетӧм документъясӧн. Та дырйи уна патераа керкаяс либӧ олан керкаяс уджӧ пыртан ӧтувъя ыдждаыс кык бӧръя воысь, кутшӧмъяс мунӧны бӧрйӧм вылӧ заявка сетан кадпасӧдз, лоӧ олан жыръяс ӧтув площадьлӧн 10 сюрс кв. метрысь оз этшаджык, мый эскӧдсьӧ заявкаын сетӧм документъясӧн (сэк, кор Стрӧитысьӧн лоӧ морт, коді лоӧ прӧстӧй товарищество сёрнитчӧм петкӧдлысьӧн, декларируйтсьӧ быд мортлӧн, коді лоӧ прӧстӧй товарищество сёрнитчӧм петкӧдлысьӧн, либӧ индӧм корӧмъяслы, либӧ тайӧ Декларациялӧн 6 пунктын индӧм корӧмъяслы лӧсялӧмыс). 
6. Стрӧитысьлӧн/техническӧй заказчиклӧн, Стрӧитысь кӧ ачыс оз вӧч техническӧй заказчиклысь уджсӧ (индыны лӧсяланасӧ), эм уна патераа керкаяс да олан керкаяс стрӧитӧм (выльмӧдӧм) котыртӧм серти уджъяс дорӧ кар стрӧитан удж йылысь оланпастэчас серти босьтӧм допуск, кутшӧмъяс тӧдчӧны капитальнӧя стрӧитан татшӧм объектъяслӧн  видзчысянлун вылӧ, мый эскӧдсьӧ бӧрйӧм вылӧ заявкаын сетӧм документъясӧн (сэк, кор Стрӧитысьӧн лоӧ морт, коді лоӧ прӧстӧй товарищество сёрнитчӧм петкӧдлысьӧн, декларируйтсьӧ быд мортлӧн, коді лоӧ прӧстӧй товарищество сёрнитчӧм петкӧдлысьӧн, либӧ индӧм корӧмъяслы, либӧ тайӧ Декларациялӧн 5 пунктын индӧм корӧмъяслы лӧсялӧмыс).
7. Стрӧитысь лӧсялӧ Бӧръян муртӧсъяслӧн да корӧмъяслӧн 12 — 15 пунктъясӧн урчитӧм корӧмъяслы. Та дырйи Стрӧитысьлӧн Бӧръян муртӧсъяслӧн да корӧмъяслӧн 12 пунктӧн урчитӧм корӧмлы лӧсялӧмыс декларируйтсьӧ ортсыса веськӧдлӧм пыртӧм йылысь либӧ сылысь кадколаст нюжӧдӧм йылысь, Стрӧитысьӧс — юридическӧй кывкутысьӧс вермытӧмӧн (банкротӧн) лыддьӧм йылысь да конкурснӧй производство восьтӧм йылысь арбитражнӧй ёрдлӧн помшуӧмлысь абутӧмлун эскӧдан юкӧнын (сэк, кор Стрӧитысьӧн лоӧ морт, коді лоӧ прӧстӧй товарищество сёрнитчӧм петкӧдлысьӧн, декларируйтсьӧ быд мортлӧн, коді лоӧ прӧстӧй товарищество сёрнитчӧм петкӧдлысьӧн, индӧм корӧмъяслы лӧсялӧмсӧ).  

ІІІ. Му участок йылысь тӧдмӧгъяс

8. ______________________________________________________
(му участоклысь кадастрӧвӧй номер да площадь, мутас планируйтӧм серти
___________________________________________________________________________
вынсьӧдӧм документациялысь реквизитъяс индыны, найӧ кӧ эмӧсь)
9. Му участок бӧрйӧм вылӧ заявка сетан лун вылӧ лоӧ Стрӧитысьлӧн асэмбурын инӧд серти / пырӧ ______________________________ асэмбурӧ (индыны эмбур кутысьсӧ) либӧ лоӧ Стрӧитысьлӧн кӧртымын инӧд серти (индыны лӧсяланасӧ).

10. Му участок вылын уна патераа керкаяс стрӧитӧм вылӧ абу кыскӧмаӧсь «Уна патераа керкаяс пайӧн стрӧитӧмын пырӧдчӧм да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпас серти пайӧн стрӧитчӧмӧ пырӧдчысьяслысь сьӧмсӧ. 

11. Му участок либӧ татшӧм му участок кӧртымалан сёрнитчӧм серти инӧд оз пыр закладӧ, кредит могмӧдӧмын заклад кындзи, кутшӧмӧс сетӧмаӧсь татшӧм му участок вылын бӧрйӧм вылӧ сетӧм оланін стрӧитан  бала збыльмӧдӧм могысь. 

12. Му участок вылӧ либӧ му участок кӧртымалан сёрнитчӧм серти инӧдъяс вылӧ абу примитӧма помшуӧм (кывкӧртӧд, шуӧм) сы йылысь, мый торъя действиеяс вӧчны пуктӧны арест либӧ кутӧд либӧ бӧрйӧны мера пыдди татшӧм му участоклы заклад либӧ татшӧм му участоклы кӧртымалан сёрнитчӧм серти инӧд. 

13. Му участокыс меститчӧ (индыны лӧсяланасӧ):

1) _____________________________________________ оланін пункт мудорын (индыны оланін пунктсӧ);
2)  __________________________________________________________________кар кытш, кар овмӧдчӧмин, сикт овмӧдчӧмин мутасын (индыны муниципальнӧй юкӧнсӧ); 

3) олан пункт мудор сайын татшӧм вежӧртасъясысь кӧть ӧтиын:  

100 сюрс мортсянь 1 млн. мортӧдз олысь лыда ____________________ олан пункт мудорсянь 15 километр (индыны олан пунктсӧ);
100 сюрс мортӧдз олысь лыда _________________________ олан пунктлӧн мудорсянь 5 километр (индыны олан пунктсӧ).

14. Му участокыс меститчӧма _________________________ кар кытш, кар овмӧдчӧмин, сикт овмӧдчӧмин мутасын (индыны муниципальнӧй юкӧнсӧ):

1) кодлӧн меставывса асвеськӧдлан органъясӧн вынсьӧдӧма муӧн вӧдитчан да стрӧитчан генеральнӧй план да правилӧяс, такӧд тшӧтш  (индыны лӧсяланасӧ):
1) му участок вылӧ паськалӧны муӧн вӧдитчан да стрӧитчан генеральнӧй планлӧн да правилӧяслӧн корӧмъясыс; 

2) кар стрӧитан уджаланарт урчитӧ му участок вылын оланін стрӧитӧм либӧ оланін стрӧитӧм да мукӧдтор стрӧитӧм; 

3) му участок пыртӧма олан пункт мудорӧ да му участокӧн вӧдитчыны позяна сикас урчитӧма «Россия Федерацияса кар стрӧитан кодекс уджӧ пыртӧм йылысь» Федеральнӧй оланпас серти;

2) кодлӧн меставывса асвеськӧдлан органъясӧн вынсьӧдӧма (индыны лӧсяланасӧ):

1) кар стрӧитан проектированиелӧн меставывса нормативъяс; 

2) мутассӧ, кӧні меститчӧ му участокыс, социальнӧй да коммунально-бытӧвӧй мога объектъясӧн, а сідзжӧ инженерно-техническӧя могмӧдан объектъясӧн могмӧдӧм вылӧ рӧштшӧт петкӧдласъяс (сэк, кор абуӧсь кар стрӧитан проектированиелӧн меставывса нормативъяс);

3) Коми Республика мутас мудорын вынсьӧдӧмаӧсь (индыны лӧсяланасӧ):

        а) Коми Республикаын электроэнергетика водзӧ вылӧ сӧвмӧдан схема да уджтас;

б) Коми Республикаын биаруӧн могмӧдан да биару нуӧдан схема (сэк, кор колӧ капитальнӧя стрӧитан объектъяссӧ, кутшӧмъясӧс стрӧитасны му участокъяс вылын, могмӧдны биаруӧн); 
4) кутшӧмъясын инженерно-техническӧя могмӧдан объектъяссӧ уджӧ пыртӧны да ваӧн могмӧдан, ва нуӧдан, шоныдӧн могмӧдан, биӧн могмӧдан да биаруӧн могмӧдан юкӧнын (сэк, кор капитальнӧя стрӧитан объектъяссӧ, кутшӧмъясӧс стрӧитасны му участок вылын, колӧ могмӧдны биаруӧн) коммунальнӧй ресурсъяс (могмӧсъяс) вайӧны (сетӧны) ресурсъясӧн могмӧдысь организацияяс, кодъяслӧн эмӧсь вынсьӧдӧм инвестиционнӧй уджтасъяс.  

15. Олан жыръяс вылӧ, кутшӧмъясӧс вермасны стрӧитны бӧрйӧм вылӧ вӧзйӧм му участок вылын да вузавны рыночнӧй дон серти, эм гражданалӧн лоны вермана коланлун ___________ ыдждаын (индыны ӧтувъя площадьсӧ да олан жыръяслысь лыдсӧ), мый эскӧдсьӧ заявкаын сетӧм документӧн (кывкӧртӧдӧн). 

16. Кар стрӧитан урчитӧм уджаланартӧн/мутассӧ планируйтан балаӧн/проектнӧй документацияӧн (индыны лӧсяланасӧ) му участок серти: 

1) урчитӧмаӧсь капитальнӧя стрӧитан объектъяссӧ, кутшӧмъясӧс стрӧитасны му участок вылын, инженерно-техническӧй везъяс дорӧ йитан (технологическӧя ӧтлаӧдан) техническӧй условиеяс да татшӧм везъяс дорӧ йитӧмысь (технологическӧй ӧтлаӧдӧмысь) мынтысьӧм; 

2) бӧрйӧма капитальнӧя стрӧитан объектъяссӧ, кутшӧмъясӧс стрӧитасны му участок вылын, ваӧн могмӧдӧм, ва нуӧдӧм, шоныдӧн могмӧдӧм, биӧн могмӧдӧм да биаруӧн могмӧдӧм серти (сэк, кор колӧ могмӧдны биаруӧн) помшуӧм, кутшӧм урчитӧ капитальнӧя стрӧитан объектъяссӧ инженерно-техническӧй везъяс дорӧ йитӧм (технологическӧя ӧтлаӧдӧм) вылӧ ӧтувъя рӧскодлысь медічӧт ыджда ______________ мындаын (индыны йитӧм (технологическӧя ӧтлаӧдӧм) вылӧ рӧскодлысь ӧтувъя ыдждасӧ, сы лыдын ваӧн могмӧдан, ва нуӧдан, шоныдӧн могмӧдан, биӧн могмӧдан да биаруӧн могмӧдан (сэк, кор колӧ могмӧдны биаруӧн) везъяс серти юклӧмӧн, а сідзжӧ йитӧм (технологическӧя ӧтлаӧдӧм) вылӧ ӧтувъя рӧскодлысь ыдждасӧ оланін, кутшӧмӧс кӧсйӧны стрӧитны татшӧм му участок вылын, ӧтувъя площадьлӧн 1 квадратнӧй метр вылӧ арталӧмӧн);

3) урчитӧмаӧсь татшӧм рӧскодсӧ сьӧмӧн могмӧдан ӧшмӧсъяс _________________________ Россия Федерацияса оланпастэчас да мукӧд нормативнӧй инӧда акт серти (индыны лӧсялана ӧшмӧсъяссӧ Бӧръян муртӧсъяслӧн да корӧмъяслӧн 5 пунктса «а» - «е» пунктувъясын индӧм лыдысь да  татшӧм ӧшмӧсъясысь сьӧмӧн могмӧдан ыджда ставнас да   ваӧн могмӧдан, ва нуӧдан, шоныдӧн могмӧдан, биӧн могмӧдан да биаруӧн могмӧдан (сэк, кор колӧ могмӧдны биаруӧн) сикасъяс серти).
Сэк, кор йитӧм (технологическӧя ӧтлаӧдӧм) вылӧ рӧскод сьӧмӧн могмӧдан ӧшмӧсъясысь ӧтиысь индӧны ӧшмӧс, кутшӧмӧс индӧма Бӧръян муртӧсъяслӧн да корӧмъяслӧн 5 пунктса «в» пунктулын, инженерно-техническӧя могмӧдан объектъяс, кутшӧмъясӧс стрӧитӧмаӧсь му участок вылын экономическӧй класса оланін стрӧитӧмсӧ могмӧдӧм могысь, вештӧм вылӧ сьӧмӧн могмӧдан ыдждасӧ колӧ водзвыв ладмӧдны «Оланін стрӧитӧмсӧ сьӧмӧн могмӧдан агентство» восьса акционер котыркӧд либӧ «Оланін вылӧ ипотечнӧй кредитование серти агентство» акционер котыркӧд.

ІV. Оланін стрӧитан бала йылысь тӧдмӧгъяс
17. Оланін стрӧитан баласӧ (водзӧ - бала) паськыда петкӧдлӧм: 

1) баласӧ збыльмӧдан тшупӧд (индыны лӧсяланасӧ):

1) лӧсьӧдӧны/вынсьӧдӧма планируйтан бала;

2) лӧсьӧдӧны/вынсьӧдӧма межуйтан бала;

3) босьтӧма стрӧитчӧм вылӧ разрешение;

4) лӧсьӧдӧны/нуӧдӧма проектнӧй документациялы экспертиза (колӧ кӧ);

5) заводитӧма стрӧитны;

2) проектсӧ збыльмӧдны планируйтан кадколаст____________ ​​​_____ (индыны проектсӧ збыльмӧдан кадколастлысь заводитӧмсӧ да помалӧмсӧ);

3) став олан да овтӧм керкаяслӧн площадь, кутшӧмъясӧс кӧсйӧны уджӧ пыртны проект серти, сы лыдын 2017 вося ӧшым тӧлысь 31 лунӧдз, лоӧ _______________  (индыны: ставнас, сы лыдын 2017. 12. 31 лунӧдз);

4) уна патераа керкаяслӧн да (либӧ) олан керкаяслӧн ӧтувъя площадь, кутшӧмъясӧс кӧсйӧны уджӧ пыртны проект серти, сы лыдын 2017 вося ӧшым тӧлысь 31 лунӧдз, лоӧ _____________________________ _______________________ (индыны: ставнас, сы лыдын 2017 вося ӧшым тӧлысь 31 лунӧдз);

5) уна патераа керкаясын да (либӧ) олан керкаясын, кутшӧмъясӧс кӧсйӧны уджӧ пыртны проект серти, экономическӧй класса оланінлӧн ӧтувъя площадь, сы лыдын 2017 вося ӧшым тӧлысь 31 лунӧдз, лоӧ ______________ (индыны: ставнас, сы лыдын 2017 вося ӧшым тӧлысь 31 лунӧдз);

6) овтӧм зданиеяслӧн да олан зданиеясын овтӧм жыръяслӧн, кутшӧмъясӧс кӧсйӧны стрӧитны проект серти, площадь пайыс (социальнӧй да коммунально-бытӧвӧй мога зданиеяс, инженерно-техническӧя могмӧдан объектъясӧ пырысь зданиеяс, а сідзжӧ уна патераа керкаясын ӧтув вӧдитчан, социальнӧй да коммунально-бытӧвӧй мога жыръяс кындзи) став олан да овтӧм зданиеяслӧн площадьын, кутшӧмъясӧс кӧсйӧны стрӧитны проект серти, лоӧ ________________________________ прӧчент (индыны).

18. Проект (лӧсяланасӧ индыны):

1) лӧсялӧ генеральнӧй планлӧн да муӧн вӧдитчан да стрӧитчан правилӧяслӧн корӧмъяслы мутас серти, кутшӧмлӧн мудорын меститчӧма индӧм му участокыс; 

2) лӧсялӧ му участокӧн вӧдитчан позяна сикаслы, кутшӧмӧс урчитӧма «Россия Федерацияса кар стрӧитан кодекс уджӧ пыртӧм йылысь» Федеральнӧй оланпас серти; 

3) лӧсялӧ кар стрӧитан проектированиелӧн дінмуса да (либӧ) меставывса нормативъяслы;

4) лӧсялӧ стрӧитчан мутассӧ социальнӧй да коммунально-бытӧвӧй мога объектъясӧн, а сідзжӧ инженерно-техническӧя могмӧдан объектъясӧн могмӧдӧм вылӧ вынсьӧдӧм рӧштшӧт петкӧдласъяслы (сэк, кор абуӧсь кар стрӧитан проектированиелӧн дінмуса да (либӧ) меставывса нормативъяс).

19. Бала серти стрӧитчигӧн урчитӧма/лоӧ урчитӧма (индыны лӧсяланасӧ) экология боксянь сӧстӧм, энергоэффективнӧй материалъясӧн да технологияясӧн вӧдитчӧм Россия Федерацияса оланпастэчасӧн урчитӧм корӧмъяс серти. 

20. Бала серти проектирование да стрӧитчӧм дырйи урчитӧма / лоӧ урчитӧма (индыны лӧсяланасӧ) сьӧкыда ветлысь йӧзлы керкаясӧ да стрӧйбаясӧ веськавны позянлунӧн могмӧдӧм урчитӧм корӧмъяс серти. 

V. Стрӧитысьлысь, му участоклысь, оланін стрӧитан балалысь верктуйсӧ донъялӧм вылӧ содтӧд тӧдмӧгъяс*
21. Стрӧитысь босьтӧ ас вылас татшӧм содтӧд кӧсйысьӧм: оланін стрӧитан бала серти 2017 вося ӧшым тӧлысь 31 лунӧдз уджӧ пыртӧм уна патераа керкаяслӧн да олан керкаяслӧн ӧтувъя площадьын экономическӧй класса оланінлӧн пайыс лоӧ оз этшаджык ____________ прӧчентысь (индыны).

22. Му участоклӧн эмӧсь татшӧм верктуйяс (индыны лӧсяланасӧ):

1) меститчӧма ______________________________ кар кытш, кар овмӧдчӧмин, сикт овмӧдчӧмин мутасын (индыны муниципальнӧй юкӧнсӧ), кутшӧм серти вынсьӧдӧмаӧсь шоныдӧн могмӧдан, ваӧн могмӧдан да ва нуӧдан схемаяс; 

2) меститчӧма _________________________________ кар кытш, кар овмӧдчӧмин, сикт овмӧдчӧмин мутасын (индыны муниципальнӧй юкӧнсӧ), кутшӧм серти вынсьӧдӧма коммунальнӧй инфраструктура тэчасъяс комплекснӧя сӧвмӧдан уджтас. 

23. Оланін стрӧитан балалӧн эмӧсь татшӧм верктуйяс (индыны лӧсяланасӧ):

1) оланін стрӧитан бала серти экономическӧй класса стрӧитӧм оланінлӧн ӧтувъя площадьын 1 квадратнӧй метр вылӧ арталӧмӧн став коммунальнӧй могмӧссӧ сетан доныс медводдза вонас уна патераа керкаяс да (либӧ) олан керкаяс уджӧ пыртӧм бӧрын лоӧ____________________ (индыны);

2) проектыс оз урчит бокӧвӧй йӧзлысь кӧсйысьӧмъяс стрӧитысьлысь экономическӧй класса оланін ньӧбӧм серти, кутшӧмӧс стрӧитасны оланін стрӧитан бала серти да оз ньӧбны граждана - «Россияса семьялы оланін» уджтасӧ пырӧдчысьяс, канму власьт органъяс либӧ меставывса асвеськӧдлан органъяс условиеяс вылын да кадколастӧ, кутшӧмъясӧс индӧмаӧсь тайӧ Декларациялӧн 24 пунктса 2 пунктулын;  

3) проектыс урчитӧ бокӧвӧй йӧзлысь кӧсйысьӧмъяс сетӧмсӧ стрӧитысьлысь экономическӧй класса оланін ньӧбӧм вылӧ, кутшӧмӧс стрӧитасны оланін стрӧитан бала серти да оз ньӧбны граждана - Уджтасӧ пырӧдчысьяс, канму власьт органъяс либӧ меставывса асвеськӧдлан органъяс условиеяс вылын да кадколастӧ, кутшӧмъяс индӧмаӧсь тайӧ Декларациялӧн 24 пунктса 2 пунктулын, _______ ыдждаын (индыны бокӧвӧй йӧзлысь кӧсйысьӧмъяс ыдждасӧ);

4) балаыс урчитӧ экономическӧй класса оланін стрӧитігӧн вӧдитчӧм материалъяслӧн да технологияяслӧн  экология боксянь сӧстӧмлунлысь да энергоэффективносьтлысь медбур петкӧдласъяссӧ Россия Федерацияса оланпастэчасӧн урчитӧм корӧмъяскӧд орччӧдӧмӧн:   _________________________________ (индыны петкӧдласъяссӧ);

5) бала збыльмӧдігӧн вӧдитчӧны/лоӧ вӧдитчӧма (индыны) Оланін стрӧитӧм сӧвмӧдӧмлы отсӧг сетан федеральнӧй фондӧн сетӧм экономическӧй класса этша судтаа уна патераа керкаяслӧн да экономическӧй класса этша судтаа олан керкаяслӧн типӧвӧй проектнӧй документацияӧн либӧ сыӧн вӧдитчан инӧдӧн: __________________ (индыны, кутшӧм документация);

6) балаыс урчитӧ комплекснӧя стрӧитчӧм, мый серти лӧсьӧдасны «мини-каръяс», кӧні олан керкаяс кындзи кӧсйӧны стрӧитны социально-бытӧвӧй объектъяс (челядьӧс видзанінъяс да школаяс, вузанянінъяс, спортивнӧй стрӧйбаяс, ландшафтнӧй архитектура объектъясӧн вӧдитчӧмӧн, челядьлысь ворсан площадкаяс оборудуйтӧм йӧр гӧгӧртас бурмӧдӧм да с.в.) да инженернӧй инфраструктура объектъяс;  

7) балаыс урчитӧ этша судтаа (3 судтаысь абу джуджыдджык уна патераа керкаяс, коттеджъяс стрӧитӧм, блокируйтӧмӧн стрӧитӧм) либӧ уна судтаа керкаяс стрӧитӧм либӧ сорасӧн стрӧитӧм да (либӧ) сылӧн эм мукӧд верктуй индустриальнӧй керка стрӧитӧмлӧн кар стрӧитан да архитектурно-стрӧительнӧй решениеяс юкӧнын экономическӧй класса энергоэффективнӧй, экологическӧя безопаснӧй да бур олан жыръяс сегментын телекоммуникационнӧй да юӧртан могмӧсъяс дорӧ йитчыны позянлунӧн: _________________________________________ (индыны верктуйяссӧ). 

Стрӧитысьлӧн кӧсйӧм серти заявкаӧ позьӧ пыртны планъяс, эскизъяс да мукӧд материал, кутшӧмъяс серпасалӧны да петкӧдлӧны татшӧм верктуйяссӧ.
VІ. Стрӧитысьлӧн кӧсйысьӧмъяс
24. Сэк, кор Стрӧитысьсӧ, му участоксӧ да оланін стрӧитан баласӧ бӧръясны Коми Республика мутасын Уджтас збыльмӧдӧм вылӧ, Стрӧитысь босьтӧ ас вылас кӧсйысьӧмъяс: 

1) 2017 вося ӧшым тӧлысь 31 лунӧдз уджӧ пыртны уна патераа керкаяс да (либӧ) олан керкаяс, кӧні экономическӧй класса оланінлӧн ӧтувъя площадьыс лоӧ ______________________ (индыны ӧтувъя площадьсӧ, мый оз вермы лоны 10 сюрс квадратнӧй метрысь этшаджык);

2) «Уна патераа керкаяс да мукӧд вӧрзьӧдны позьтӧм объект пайӧн стрӧитӧмӧ пырӧдчӧм да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпас серти уна патераа керкаяс стрӧитан кадколастӧ кырымавны уна патераа керкаяс пайӧн стрӧитӧмӧ пырӧдчӧм йылысь сёрнитчӧмъяс пайӧн стрӧитан объектъяс серти, кутшӧмъяс пырӧны экономическӧй класса оланінӧ, либӧ кырымавны уна патераа керкаяс либӧ олан керкаяс, кӧні меститчӧмаӧсь олан жыръяс,  кутшӧмъяс пырӧны экономическӧй класса оланінӧ, уджӧ пыртӧм бӧрын 6 тӧлысь чӧжӧн татшӧм олан жыръяс серти ньӧбан-вузалан сёрнитчӧмъяс гражданакӧд — Уджтасӧ пырӧдчысьяскӧд, кутшӧмӧс збыльмӧдӧны Коми Республика мутасын, экономическӧй класса оланін ньӧбӧм вылӧ канму власьт органъяскӧд, меставывса асвеськӧдлан органъяскӧд канму (муниципальнӧй) контракт дон серти, кутшӧм оз ло ыджыдджык  ______________  (индыны Стрӧитысьлысь экономическӧй класса оланін дон серти вӧзйӧмсӧ татшӧм оланін ӧтувъя площадьлӧн 1 квадратнӧй метр вылӧ арталӧмӧн).
Индӧм доныс оз вевтырт экономическӧй класса оланінлысь медыджыд урчитӧм донсӧ, мый эскӧдӧ заявкаын сетӧм экономическӧй класса оланінлӧн ӧтувъя площадьлысь 1 квадратнӧй метрысь рыночнӧй донсӧ донъялӧм йылысь донъялысьлӧн отчёт;  

3) бӧрйӧмсӧ котыртыськӧд кырымавны бӧръян кывкӧртӧдъясӧн протоколсӧ официальнӧй сайтын йӧзӧдан лунсянь 10 уджалан лунысь оз сёрджык сёрнитчӧм, кӧні лоӧны:

1) Стрӧитысьлӧн кӧсйысьӧмъяс, кутшӧмъясӧс индӧмаӧсь тайӧ пунктлӧн 1 да 2 пунктувъясын да Бӧръян муртӧсъяслӧн да корӧмъяслӧн 7 - 8 пунктъяс серти;

2) бӧрйӧмсӧ котыртысьлӧн Бӧръян муртӧсъяслӧн да корӧмъяслӧн 5 пункт да тайӧ Декларациялӧн 16 пунктын индӧм му участок йылысь тӧдмӧгъяс серти капитальнӧя стрӧитан объектъяссӧ, кутшӧмъясӧс стрӧитасны му участок вылын, инженерно-техническӧя могмӧдан везъяс дорӧ йитан (технологическӧя ӧтувтан) условиеяс вӧчӧмсӧ могмӧдӧм серти кӧсйысьӧмъяс, а сэк, кор индӧм кӧсйысьӧмъяссӧ вӧчӧмыс оз пыр бӧрйӧмсӧ котыртысьлӧн уджмогъясӧ, йитан (технологическӧя ӧтувтан) индӧм условиеяс вӧчӧмсӧ могмӧдӧм серти кӧсйысьӧмъяс Коми Республикаса канму власьт мӧд олӧмӧ пӧртысь органлӧн, кодлӧн эм татшӧм кӧсйысьӧмъяс вӧчӧм вылӧ уджмогъяс да коді лоӧ татшӧм случайын  сёрнитчӧмлӧн бокӧвӧй петкӧдлысьӧн;

3) му участоклӧн да оланін стрӧитан балалӧн параметръяс, кутшӧмъясӧс индӧмаӧсь тайӧ Декларациялӧн ІІ І- ІV юкӧдъясын Бӧръян муртӧсъяслӧн да корӧмъяслӧн ІІ да ІV юкӧдъяс серти; 

4) оланін стрӧитан бала серти 2017 вося ӧшым тӧлысь 31 лунӧдз уджӧ пыртӧм уна патераа керкаяс либӧ олан керкаяс ӧтувъя площадьын экономическӧй класса оланін пыртан пай йылысь, мый индӧма тайӧ декларациялӧн 21 пунктын, условие (индӧны сэк, кор татшӧм верктуйыс индӧма Стрӧитысьӧн тайӧ Декларациялӧн 21 пунктын);

4) сетны бӧрйӧмсӧ котыртыськӧд сёрнитчӧм кырымалӧмӧдз кӧсйысьӧмъяс збыльмӧдӧмсӧ могмӧдӧм, кутшӧмъяс индӧмаӧсь тайӧ пунктлӧн 1 да 2 пунктъясын Бӧръян муртӧсъяслӧн да корӧмъяслӧн 7 - 8 пунктъяс серти (индыны лӧсяланасӧ):

    а) бӧрйӧмсӧ нуӧдӧм йылысь юӧрын урчитӧм могмӧдан ногъяс да йӧрышъяс серти; 

    б) бӧрйӧмсӧ нуӧдӧм йылысь юӧрын урчитӧм могмӧдан ног серти  _____________________ йӧрышын (индыны йӧрышсӧ, кутшӧм лоӧ бӧрйӧмсӧ нуӧдӧм йылысь юӧрын индӧм йӧрышысь ыджыдджык). 
Тайӧ Декларацияын индӧм тӧдмӧгъяслысь

збыльлунсӧ да тырлунсӧ эскӧда

______________________________   ___________   ___________________

мортлӧн чин, кодӧс уполномочитӧма       кырымпас        ов да инициалъяс

Стрӧитысь нимсянь уджъяс

нуӧдӧм вылӧ

печать

/тайӧ Декларациясӧ лӧсьӧдан кадпас/

_________________________

* Декларациялысь V юкӧдсӧ Стрӧитысь гижӧ ас кӧсйӧм серти.

